
Numri i lëndës: 2020:140305 

Datë: 31.01.2023 

Numri i dokumentit:     03924290 

 

                                                                                                                       PS. 43/21 

 

 

NË EMËR TË POPULLIT  

 

GJYKATA THEMELORE NË PRISHTINË, DEPARTAMENTI SPECIAL, në përbërje të trupit 

gjykues, Arben Hoti – kryetar, gjyqtarëve Mentor Bajraktari dhe Valbona Musliu - Selimaj-

anëtarë, me bashkëpunëtoren profesionale Dafina Ymeri, në çështjen penale kundër të 

pandehurve L.G për shkak të veprës penale Keqpërdorimi  i pozitës apo autoritetit zyrtar nga 

neni 414 par.2 dhe par.3 pika 4 në lidhje me paragrafin 1 të KPRK-së, Hyrja në sistemet 

kompjuterike nga neni 372/2 lidhur me par 1 të KPRK-së, Vjedhja e identitetit nga neni 336/1 të 

KPRK-së, i pandehuri K.SHpër shkak të veprës penale të Ndihmës nga neni 33 par.2 lidhur me 

par. 1 të KPRK-së në ndërlidhje me veprën penale Keqpërdorimi i pozitës apo autoritetit zyrtar 

nga neni 414 të KPRK-së, të pandehurit L.G dhe K.SH në bashkëkryerje për shkak të veprës 

penale Shpëlarja e parave nga neni 302 të KPRK-së lidhur me veprën penale të Pastrimit të 

parave nga neni 56 të Ligjit nr.05/L-096 për parandalimin e pastrimit të parave dhe luftimin e 

financimit të terrorizmit lidhur me nenin 31 të KPRK-së, të akuzuar sipas aktakuzës së 

Prokurorisë Speciale të Republikës së Kosovës, PPS.nr. 88/2020 të dt. 12.10.2021, pas mbajtjes 

së shqyrtimeve gjyqësore publike të datave 23.11.2022 dhe të datës 01.12.2022, në të cilin ishin 

të pranishëm prokurori nga Prokuroria Speciale e Republikës së Kosovës, Vadet Gashi, 

përfaqësuesi i palës së dëmtuar nga Ministria e Financave dhe Transfereve – Thesari i Kosovës 

- Fjolla Mikullovci, i pandehuri L.G me mbrojtësin av.Tahir Rrecaj dhe Selman Bogiqi sipas 

autorizimit, i pandehuri K.SHme mbrojtësin av.Florent Latifaj sipas autorizimit si dhe palëve të 

treta, pas seancës për këshillim dhe votim me dt.07.12.2022, konform nenit 365 të KPPRK-së, 

mori dhe publikisht komunikoi këtë: 

 

 

A  K  T  GJ  Y  K  I  M 

 

Kundër të pandehurve: 

 

 

1. L.G, nga i ati .. dhe nëna .. e gjinisë .., i lindur më datë .. në G.., me vendbanim në rrugën 

..” .. në P.. me numër personal .. ka të kryer fakultetin ekonomik, i punësuar në Ministrinë 

e Financave-Thesari i Kosovës, i martuar, baba i një fëmije, i gjendjes së mesme 

ekonomike, Shqiptar, Shtetas i Republikës së Kosovës, i cili gjendet në paraburgim nga 

dita e ndalimit prej datës 20.10.2020 në ora 21:00. 

2. K..Sh., i lindur me .. në fshati Ll.. ., nga babai ..dhe nëna ..mbiemri i vajzërisë .. me adresë 

banimi rruga “..” numër .. fshati L.., K. . ka të kryer shkollën e lartë komerciale, i 

autorizuar ligjor në Kompaninë “.., i martuar – baba i pesë fëmijëve, i gjendjes së mesme 

ekonomike, përkatësia etnike Shqiptar, shtetas i Republikës së Kosovës, me numër 

personal të letërnjoftimit:.. i cili gjendet në paraburgim nga data e ndalimit me datë 

26.10.2020, në ora 12:45. 

 

 

JANË FAJTOR 

Sepse: 

 

 

I.  I pandehuri L.G 

 

 

1.Me datë 09.10.2020, në Ministrinë e Financave, Punës dhe Transfereve – Thesari i Kosovës, i  

pandehuri në cilësinë e personit zyrtar, me pozitë  menaxher i tavolinës ndihmëse për 

Sistemin Informativ për Menaxhimin e Financave të Kosovës (SIMFK), me qëllim të përfitimit 

në mënyrë të kundërligjshme të dobisë pasurore për vete dhe të tjerët dhe për t’i shkaktuar dëm 

Buxhetit të Republikës së Kosovës, ka keqpërdorur detyrën zyrtare, ashtu që duke e shfrytëzuar 

pozitën zyrtare - në kuadër të SIMFK-së, duke vepruar në kundërshtim të plotë me detyrat dhe 

përgjegjësitë e vendit të punës, ka ndërhyrë në ndarjen buxhetore, konkretisht  zotimet – kërkesat 

e hapura të Ministrisë së Infrastrukturës për projektet kapitale,  Mi, dhe ka transferuar shumën 

prej 2,077,995.90 euro (dy milion e shtatëdhjetë e shtatë mijë e nëntëqind e nëntëdhjetë e pesë 

euro e nëntëdhjetë cent) në llogarinë bankare 2024000176462178 në TEB BANK  në emër të 

“LDA GROUP’’ SH.P.K, në atë mënyrë që:   

a. Me datën e lartcekur në ora 11:28, nga useri/përdoruesi i tij ... (L.G), ka përditësuar klasën 

funksionale të tij në SIMFK, duke i mundësuar vetes regjistrimin e furnitorëve 

(operatorin ekonomik), i cili më pastaj, pas përditësimit të klasës së tij funksionale, në 

ora 11:48 ka regjistruar në SIMFK furnitorin “.. SH.P.K me numër unik identifikues 

811342617, me llogari bankare ..... . 

 

b. Me pas, i pandehuri po të njëjtën ditë, nga useri/përdoruesi i tij “.. ka krijuar dhe 

regjistruar përdoruesit fiktiv në periudhën kohore si në vijim: në ora 12:05 ka krijuar 

përdoruesin ,,..’ (A...A) me qasje për urdhër blerje; në ora 12:25 ka krijuar 

përdoruesin ,,..’ (H..K) me qasje për pranim të mallit; në ora 12:33 ka krijuar 

përdoruesin ,,.. (B.S.) me qasje për shpenzim; dhe në ora 12:42 ka resetuar - ndërruar 

fjalëkalimin për përdoruesin ekzistues ,,..’’ (F.F.) i cili kishte qasje në sistem si zyrtar 

certifikues i Ministrisë së Infrastrukturës.  

 

c. Në vazhdim, duke e shfrytëzuar userin/përdoruesin fiktiv ,,A.. (A..A), të cilin e kishte 

krijuar vet, ka ndërmarrë veprimet si në vijim:  

- Në ora 12:11 min. ka bërë urdhër blerjen me numër .. në vlerë prej 750,000.00 për 

operatorin ekonomik “..” SH.P.K me numër të regjistrimit .. 

- Në ora 12:14 min. ka bërë urdhër blerjen me numër 2020-41683 në vlerë prej 

622,903.98 për operatorin  ekonomik “..” SH.P.K me numër te regjistrimit .. 

- Në ora 12:17 min. ka bërë urdhër blerjen me numër .. në vlerë prej 375,000.00 për 

operatorin ekonomik “LDA GROUP” SH.P.K me numër të regjistrimit 811342617. 

- Në ora 12:19 min. ka bërë urdhër blerjen me numër 2020-41687 në vlerë 330,092.00 

për operatorin ekonomik “..” SH.P.K me numër të regjistrimit .. 

 

d. Me tutje, i pandehuri përmes userit/përdoruesit të tij ,,LGRUDA’’, pas realizimit të 

urdhër blerjes të potencuar si me lartë,  me qëllim të pranimit të mallit, duke e shfrytëzuar 

përdoruesin fiktiv ,,..’ (H.K.) të cilin e kishte krijuar vet, ka ndërmarrë veprimet si në 

vijim:  

 

- Në ora 12:28 min. ka bërë pranimin e mallit me numër 2020-4254 në vlerë prej 

622,903.90 për operatorin ekonomik “..” SH.P.K me numër të regjistrimit .. 

- Në ora 12:29 min. ka bërë pranimin e mallit me numër 2020-41255 në vlerë prej 

375,00.00 për operatorin ekonomik “....” SH.P.K me numër të regjistrimit .. 

- Në ora 12:30 min. ka bërë pranimin e mallit me numër 2020-41256 në vlerë prej 

330,092.00 për operatorin ekonomik “..” SH.P.K me numër të regjistrimit .. 

- Në ora 12:29 min. ka bërë pranimin e mallit me numër 2020-41257 në vlerë prej 

750,000.00 për operatorin ekonomik “...” SH.P.K me numër të regjistrimit .. 

 

e. Në vazhdim, i pandehuri përmes userit/përdoruesi të tij .., pasi ka bërë pranimin e mallit, 

me qëllim të shpenzimit të mallit, duke e shfrytëzuar userin/përdoruesin fiktiv ,,B..’ (B.. 

S.) të cilin  e kishte krijuar vet, ka ndërmarrë veprimet si në vijim:  

 

- Në ora 12:35 min. ka krijuar kuponin e shpenzimit me numër 2020-215793 në vlerë 

prej 622,903.90 për operatorin ekonomik “..“ SH.P.K, me numër te regjistrimit .. 

- Në ora 12:37 min. ka krijuar kuponin e shpenzimit me numër 2020-215795 në vlerë 

prej 375,000.00, për operatorin ekonomik “.. SH.P.K, me numër të regjistrimit  .. 

- Në ora 12:38 min. ka krijuar kuponin e shpenzimit me numër 2020-215796 në vlerë 

prej 330,092.00 për operatorin ekonomik “..“ SH.P.K, me numër të regjistrimit .. 

- Në ora 12:40 min. ka krijuar kuponin e shpenzimit me numër 2020-215799 në vlerë 

prej 750,000.00 për operatorin ekonomik “..“ SH.P.K, me numër të regjistrimit .. 

 

f. Në vazhdim të procesit, i pandehuri ..L.. me qëllim të certifikimit të kuponëve të 

shpenzimit të lartcekur, ka resetuar fjalëkalimin e përdoruesit ,,..’’ (F..F.) dhe ka 

certifikuar kuponët e shpenzimeve, si: 

 

- Në ora 12:43 min. ka certifikuar kuponin e shpenzimit me numër .. 

- Në ora 12:44 min. ka certifikuar kuponin e shpenzimit me numër ..; 

- Në ora 12:44 min. ka certifikuar kuponin e shpenzimit me numër ..:  

- Në ora 12:44 min. ka certifikuar kuponin e shpenzimit me numër ...; 

g. Me pastaj, pas veprimit të certifikimit të kuponëve të shpenzimit nga i pandehuri L.G, 

sipas procedurave standarde të SIMFK-së, Thesari i Kosovës ka ekzekutuar pagesat e 

lartcekura në llogari të operatorit ekonomik ,,.. SH.P.K dhe me këtë rast, si pasojë e 

veprimeve inkriminuese të të pandehurit, buxhetit të Republikës së Kosovës i është 

shkaktuar dëm në shkallë të madhe në vlerë prej  2,077,995.90 euro (dy milion e 

shtatëdhjetë e shtatë mijë e nëntëqind e nëntëdhjetë e pesë euro e nëntëdhjetë cent), 

 

- Me këtë ka kryer veprën penale Keqpërdorim i pozitës apo autoritetit zyrtar 

nga neni 414 par. 2 dhe par. 3 pika 4 në lidhje me par. 1 të KPRK-së.  

 

 

2. Me datë 09.10.2020,  i  pandehuri nga vendi i tij i punës në Ministrinë e Financave, Punës dhe 

Transfereve – Thesari i Kosovës, me qëllim të përfitimit të dobisë pasurore për vete dhe të tjerët, 

nga useri i tij (përdoruesi) ,,..’’ përmes IP adresës 10.41.5.76 është kyçur në Sistemin Informativ 

për Menaxhimin e Financave Publike (SIMFK) dhe në ora 11:28:04 ka ndryshuar të dhënat në 

llogarinë personale të tij, duke i shtuar vetes klasën funksionale në sistem (klasë kjo që 

mundëson regjistrimin e  furnitorëve në sistemin SIMFK, e pastaj përmes të njëjtit  user  në 

sistemin SIMFK, fillimisht në ora 11:48:22 ka krijuar furnitorin (kompaninë përfituese) “...’’ 

SH.P.K dhe më pastaj në mënyrë të paautorizuar, pa kërkesë nga Organizata Buxhetore, në 

kundërshtim të plotë me procedurat dhe rregullat për hapjen e userave dhe pa aprovim paraprak 

nga udhëheqësi i departamentit, nga useri i tij (përdoruesi) ,,..’’ përmes IP adresës 10.41.5.76, 

në sistem ka krijuar përdorusit - userat fiktiv, sikurse në vijim: 

 

- Në ora 12:05:57, ka krijuar userin (perdoruesin) „...” (A.. A.),  me qasje për urdhër 

blerje,  

- Në ora 12:25:09 ka krijuar userin (përdoruesin) ,,H..’’ (H.. K.) me qasje për pranimin 

e mallit, dhe 

- Në ora 12:33:10 ka krijuar userin (përdoruesin) ,,B..’’ (B.S), me qasje për shpenzim. 

 

- Me këtë ka kryer veprën penale Hyrja në sistemet kompjuterike nga neni 327  par. 

2  lidhur me par. 1  të KPRK - së. 

 

3. Me datë 09.10.2020, nga vendi i tij i punës në Ministrinë e Financave, Punës dhe Transfereve 

përkatësisht në Thesarin e Kosovës, me qëllim të kryerjes se veprës penale Keqpërdorimi i 

pozitës zyrtare apo autoritetit zyrtar nga neni 414 të KPRK-së me dashje dhe pa autorizim ligjor, 

ka shfrytëzuar pajisjen e qasjes dhe informacionin e identifikimit të telekomunikimit të personit 

tjetër, respektivisht të zyrtarit të Ministrisë së Infrastrukturës F..F. me kredencialet ,,..’’, i cili 

duke e keqpërdorur këtë informacion në ora 12:42:13 përmes IP adresës 10.41.5.76 është kyçur 

në sistemin SIMFK dhe ka bërë ndërhyrje/ndryshim në llogarinë e përdoruesit ‘’F..“, me ç ‘rast 

ka certifikuar kuponët e shpenzimeve me numër: 2020-215793; 2020-215795; 2020-215796; 

2020-215799; në vlerë prej 2,077,995.90 euro (dy milion e shtatëdhjetë e shtatë mijë e nëntëqind 

e nëntëdhjetë e pesë euro e nëntëdhjetë cent), për llogarinë e operatorit ekonomik “ ... “ SH.P.K,  

- Me këtë ka kryer veprën penale Vjedhja e identitetit dhe pajisja e qasjes nga neni 

336 par. 1 të KPRK- së 

 

 

II.   I pandehuri K.Sh 

 

1.Me datën 09.10.2020, me dashje dhe me qëllim të krijimit të kushteve dhe mundësive për 

realizimin e veprimeve inkriminuese të të pandehurit L.G për veprën penale Keqpërdorimi i 

pozitës apo autoritetit zyrtar nga neni 414 të KPRK-së, i ka ndihmuar të njëjti duke i dhënë në 

dispozicion të dhënat e plota të subjektit juridik “...” SH.P.K dhe llogarinë bankare numër 

2024000176462178 në TEB BANK, person i autorizuar i të cilës me kompetenca të plota është 

i pandehuri Kadri Shala, me të cilin rast i ka mundësuar të pandehurit L.G që parat nga Buxheti 

i Republikës së Kosovës në vlerë totale prej 2,077,995.90 euro (dy milion e shtatëdhjetë e shtatë 

mijë e nëntëqind e nëntëdhjetë e pesë euro e nëntëdhjetë cent), t’i transferoi në mënyrë të 

kundërligjshme në llogarinë e subjektit juridik “...’’ SH.P.K. 

 

- Me këtë ka kryer Ndihmë nga neni 33 par. 2 lidhur me par. 1 të KPRK-së në 

kryerjen e veprës penale Keqpërdorimi i pozitës apo autoritetit zyrtar nga neni 414 

të KPRK-së.  

 

 

III. Të pandehurit: L.G dhe K.SH 
 

1.Nga data 09.10.2020 deri më datë 15.10.2020, në P.., pas marrëveshjes dhe planifikimit 

paraprak në bashkëkryerje, me qëllim të fshehjes apo maskimit të natyrës, burimit, vendit, 

lëvizjes ose pronësisë së parave të transferuara në mënyrë të kundërligjshme, fillimisht i 

pandehuri L.G, përmes veprimeve inkriminuese duke keqpërdorur detyrën zyrtare dhe 

autorizimet të përshkruar si në pikën I të dispozitivit të kësaj aktakuze, kinse në emër të pagesës 

për punë të kryera nga kompania ,,...’’ SH.P.K për Institucionet e Republikës së Kosovës, 

përkatësisht për riparimin e rrugëve, shumën prej 2,077,995.90 euro nga Thesari i Republikës së 

Kosovës e ka transferuar në llogarinë bankare me numër 2024 0001 7646 2178 në TEB Bank të 

subjektit juridik ,,..’’ SH.P.K me numër unik identifikues 811342617, me pronar V.Sh dhe 

person të  autorizuar K. Sh si në tabelë:  

NR DATA PËRSHKRIMI 
SUBJEKTI 

AFARIST 

NR. 

LLOGARISË 

BAN

KA 
VLERA 

1 
09.10.202

0 

Transfer nga Thesari i 

Kosovës për 

rehabilitimin e rrugës 

... SH.P.K .... 
TEB 622,903.90€ 

2 
09.10.202

0 

Transfer nga Thesari i 

Kosovës për rehabilitim 

e rrugës rajonale 

ZHUR-DRAGASH-

BROD 

... SH.P.K .... 
TEB 330,092.00€ 

3 
09.10.202

0 

Transfer nga Thesari i 

Kosovës për riparimin 

e rrugëve 

... SHPK ... 
TEB 375,000.00€ 

Pastaj, i pandehuri K.SH në cilësinë e personit të autorizuar të subjektit juridik ... SH.P.K  nga 

llogaria bankare e këtij subjekti, shumën prej 1,416,413.64 euro, me qëllim të maskimit - 

fshehjes së burimit të të  hollave të fituara në mënyrë të paligjshme dhe dhënies se epitetit se të 

njëjtat janë fituar në mënyrë të ligjshme, i ka venë në qarkullim ku në emër të blerjes, huazimit, 

avansit, donacioneve dhe kryerjes se obligimeve (borxhit), i ka transferuar në llogari të ndryshme 

bankare të personave fizik dhe juridik brenda territorit të Republikës së Kosovës, si në tabelë:  

 

 

N

R 
DATA PËRSHKRIMI 

SUBJEKTI 

AFARIST 

NR. 

LLOGARISË 

BAN

KA 
VLERA 

1 
09.10.202

0 

Pagesë e profaturës nr. 

20-PSV01-001-2 për 

material 

.. SHPK ... RBKO 
300,008.0

0 

2 
12.10.202

0 

Pagesë e pro faturës nr. 

PRO-20-000001 
... SHPK ... 

Ziraat 

Bank 

298,705.0

0 

3 
12.10.202

0 
Kthim i huazimit .... ... BPB 80,000.00 

4 
12.10.202

0 

Kthim i huazimit i vitit 

2013 
... ... PCB 70,000.00 

5 
12.10.202

0 

Pagesë e faturës nr. 20-

shv01-001-1 blloka dhe 

armaturë 

NPT ... ... PCB 55,261.50 

6 
12.10.202

0 

Pagesë e faturës nr. 

111020201 
.... .. BPB 50,000.00 

7 
09.10.202

0 

Pagesë për punimet e 

shtëpisë 
....BI .... BKT 45,000.00 

8 
09.10.202

0 

Pagesë për mall 

ndërtimor 
....BAU .... RBKO 42,000.00 

9 
09.10.202

0 

Pagesë për punimet e 

përfunduara të shtëpisë 
.... ... BKT 26,000.00 

10 
12.10.202

0 

Donacion për klubin e 

futbollit 
... .. NLB 26,000.00 

11 
12.10.202

0 

Pagesë e faturës nr. 

10/2020 dhe 09/2020 

20824290 

... ... RBKO 21,566.00 

4 
09.10.202

0 

Transfer nga Thesari i 

Kosovës për riparimin 

e rrugës rajonale 

PRIZREN-PREVALLË 

... SHPK ... 
TEB 750,000.00€ 

 
2,077,995.9

0€ 

12 
13.10.202

0 
Kthimi i huazimit 2016 ... ... RBKO 20,000.00 

13 
12.10.202

0 

Pagesë e pro faturës 20-

Psv 01-001-247 20 
... SHPK ... PCB 6,500.05 

14 
13.10.202

0 

Pagesë  e faturës 

nr.20036 
... SH.P.K  TEB 6,196.70 

15 
13.10.202

0 

Pagesë e faturës 

nr.600094776 
... SH.P.K ... RBKO 5,000.81 

16 
13.10.202

0 

Pagesë  e faturës 20-

SHV01-001-1332 
... .... NLB 2,797.50 

17 
13.10.202

0 

Pagesë e faturës 

nr.169/2020 
...SH.P.K ... NLB 2,250.00 

18 
13.10.202

0 
Pagesë  për mall ... SHPK NPT  TEB 800.00 

19 
13.10.202

0 

Pagesë e faturës nr. 

A/302-e 
... IMPEX SHPK ... TEB 19,999.75 

20 
13.10.202

0 

Pagesa e faturës 1563-

210-001-20,per beton 

dhe armaturë 

... SHPK 

... TEB 80,000.00 

Pagesa e faturës 1564-

210-001-20, pagesa për 

cement, armaturë dhe 

blloka 

... BKT 62,908.53 

21 
12.10.202

0 
Pagesë  e faturës nr. 104 ... COM .. TEB 15,001.80 

22 

09.10.202

0 

Pagesë e faturës nr.20 

për keramik 
... BI 

... TEB 20,000.00 

12.10.202

0 

Pagesë  e faturës nr. 

20/45 
  30,078.00 

23 
12.10.202

0 
Pagesë e mallit NTP ... ... PCB 26,000.00 

24 
12.12.202

0 

Pagesë e faturës nr. 

640/20 
...NTSH .... PCB 10,000.00 

25 
12.10.202

0 

Pagesë e faturës nr. 

029/20 
... SHPK ... TEB 74,340.00 

26 
09.10.202

0 
Pagesë e faturës nr.2 ...SHPK ... TEB 20,000.00 

TOTAL  I TRANSAKSIONEVE DALËSE-EUR 
1,416,413.

64 

 

Gjithashtu, për qëllime të njëjta të theksuara  si me lartë,  në mënyrë të kundërligjshme, nga 

llogaria bankare e subjektit juridik  ''LDA GROUP'' SH.P.K, shumën prej 440,000.00 euro i ka 

transferuar në llogari bankare jashtë territorit të Republikës së Kosovës, si në tabelë:  

 

 

NR DATA PËRSHKRIMI 
SUBJEKTI 

AFARIST 

NR. 

LLOGARIS

Ë 

BANK

A 
VLERA 

Po ashtu, për qëllimin e njëjtë, përveç veprimeve të prezantuara si me lartë, i pandehuri K.SHnga 

data 09.10.2020 deri me datë 15.10.2020, ka tërhequr nga banka mjetet monetare në vlerë prej 

221,582.26 gjoja për pagesa dhe nevoja të kompanisë se tij, sikurse:   

 

 

 

N

R 
DATA PËRSHKRIMI 

SUBJEKTI 

AFARIST 

NR. 

LLOGARISË 

BANK

A 
VLERA 

1 09.10.2020 

Tërheqje e mjeteve 

nga K.SHpër nevoja 

të firmës 

... SHPK .. TEB 50,000.00 

2 09.10.2020 
Tërheqje e mjeteve 

nga K.SH 
.. ... TEB 20,000.00 

3 12.10.2020 

Tërheqje e mjeteve 

nga K.SHpër 

punëtor 

.. .. TEB 50,000.00 

4 12.10.2020 
Tërheqje e mjeteve 

nga K.SH 
.. SHPK .. TEB 20,000.00 

5 12.10.2020 

Tërheqje e mjeteve 

nga K.SHpër 

punëtor 

.. SHPK ... TEB 20,000.00 

6 13.10.2020 

Tërheqje e mjeteve 

nga K.SHpër pagesë 

të betonit 

.. SHPK .. TEB 50,000.00 

7 13.10.2020 

Tërheqje e mjeteve 

nga K.SHpër pagesë 

të betonit 

.. SHPK .. TEB 5,000.00 

8 09.10.2020 
Tërheqje e mjeteve 

nga ATM 
.. SHPK .... TEB 2,000.00 

9 12.10.2020 
Tërheqje e mjeteve 

nga ATM 
.. SHPK .. TEB 4,000.00 

10 14.10.2020 
Tërheqje e mjeteve 

nga ATM 
.. SHPK .. TEB 356.62 

1 

12.10.202

0 

Transfer dalës 

ndërkombëtar - 

Pagesë  blerjen  

mak.betonjerkë 

... - Turqi     125,000.00 

2 

12.10.202

0 

Transfer dalës 

ndërkombëtar-Pagesë  

blerjen e makin. 

(mixer, pompë 

betoni). 

.... - Turqi     315,000.00 

            TOTAL  I TRANSAKSIONEVE DALËSE NDËRKOMBËTARE-EUR 440,000.00 

11 15.10.2020 
Tërheqje e mjeteve 

nga ATM 
... SHPK .... TEB 31.54 

12 15.10.2020 LDA TRUST+ATK ... SHPK ... TEB 194.10 

TOTAL  I TËRHEQJEVE-EUR 221,388.16 

TOTAL  LDA TRUST +ATK-EUR 194.10 

 

 

- Më këtë të pandehurit në bashkëkryerje kanë kryer veprën penale Shpërlaja e 

parave nga neni 302 të KPRK-së, lidhur me veprën penale  të Pastrimit të parave 

nga neni 56 i Ligjit nr. 05/L-096 për parandalimin e pastrimit të parave dhe luftimin 

e financimit të terrorizmit lidhur me nenin 31 të  Kodit Penal të Republikës se 

Kosovës. 

 

 

Andaj, gjykata bazuar në nenet e lartpërmendur dhe neneve: 

 

7,17,21,31,33,38,39,40,42,43,59,69,70,76,79 të KPRK-së si dhe nenit 365 të KPPRK –së, të 

pandehurit i gjykon:  

 

 

1. Të pandehurin L.G me dënim me gjobë dhe dënim burgimi  

 

 

- Për veprën penale Keqpërdorim i pozitës apo autoritetit zyrtar nga neni 414 par. 2 dhe 

par. 3 pika 4 në lidhje me par. 1 të KPRK-së, dënim me gjobe prej 3000 euro dhe dënim 

burgimi ne kohëzgjatje prej 4 vite e 6 muaj. 

 

- Për veprën penale Hyrja në sistemet kompjuterike nga neni 327  par. 2  lidhur me par. 1  

të KPRK – së, dënim me gjobe prej 500 euro dhe dënim burgimi në kohëzgjatje 2 vite. 

 

- Për veprën penale Vjedhja e identitetit dhe pajisja e qasjes nga neni 336 par. 1 të KPRK- 

së dënim burgimi 6 muaj. 

 

- Për veprën penale të kryer në bashkëkryerje Shpërlaja e parave nga neni 302 të KPRK-

së, lidhur me veprën penale  të Pastrimit të parave nga neni 56 i Ligjit nr. 05/L-096 për 

parandalimin e pastrimit të parave dhe luftimin e financimit të terrorizmit lidhur me nenin 

31 të  Kodit Penal të Republikës se Kosovës, dënim me gjobe prej 5000 euro dhe dënim 

burgimi në kohëzgjatje prej 5 viteve. 

 

 

2. Të pandehurin K.SHme dënim me gjobë dhe dënim burgimi 

 

- Për  veprën penale të Ndihmës nga neni 33 par. 2 lidhur me par. 1 të KPRK-së në 

ndërlidhje me veprën penale Keqpërdorimi i pozitës apo autoritetit zyrtar nga neni 414 

të KPRK-së, dënim me gjobe prej 3000 euro dhe dënim burgimi në kohëzgjatje prej 3 

vite. 

 

-  Për  veprën penale të kryer në bashkëkryerje Shpërlaja e parave nga neni 302 të KPRK-

së, lidhur me veprën penale  të Pastrimit të parave nga neni 56 i Ligjit nr. 05/L-096 për 

parandalimin e pastrimit të parave dhe luftimin e financimit të terrorizmit lidhur me nenin 

31 të  Kodit Penal të Republikës se Kosovës, dënim me gjobe prej 30.000 euro dhe dënim 

burgimi në kohëzgjatje prej 8 viteve. 

 

Konform nenit 76 par.1 dhe 2 nënpar.2.2 ndaj te pandehurve gjykata shqipton dënim unik me 

burgim dhe gjobë:  

 

1. Të pandehurit L.G gjykata i shqipton dënim unik me gjobë në shumën prej 8500 euro 

të cilin dënim është i obliguar që ta paguaj në afatin prej 30 ditëve pas plotfuqishmërisë 

së këtij aktgjykimi dhe dënim burgimi në kohëzgjatje prej 11 vite burgim. 

 

Konform nenit 59 par.1 dhe 2 nënpar.2.3  dhe nenit 63 par.4 të pandehurit L.G i shqiptohet 

dënimi plotësues ndalimi i ushtrimit të funksioneve në administratën publike ose ne 

shërbimin publik për periudhën 6 vjeçare, nga dita kur aktgjykimi të marrë formën e prerë, 

koha e kaluar në vuajtje të dënimit nuk llogaritet në kohëzgjatjen e këtij dënimi plotësues. 

 

2. Të pandehurit K.SHgjykata i shqipton dënim unik me gjobë në shumën prej 33.000 

euro të cilin dënim është i obliguar që ta paguaj në afatin prej 30 ditëve pas 

plotfuqishmërisë së këtij aktgjykimi dhe dënim burgimi në kohëzgjatje prej 10 vite 

burgim. 

 

Konform nenit 43 par.3 të KPRK-së nëse të pandehuri L.G dhe K.SHnuk paguajnë gjobën e 

shqiptuar, e njëjta do ti zëvendësohet me dënim me burgim, 20 euro gjobë di ti llogaritet me një 

(1) ditë burgim. 

 

Konform nenit 79 par.1 të KPK-së të pandehurit L.G i llogaritet koha e kaluar në masën e 

paraburgimit nga data 20.10.2020, ndërsa të pandehurit K.SHnga data 26.10.2020 

 

Bazuar në dispozitën e nenit 367 par.2 të KPPRK-së të pandehurve L.G dhe K.SHi vazhdohet 

paraburgimi deri në plotfuqishmëri të këtij aktgjykimi por jo më shumë se dënimi i shqiptuar. 

 

Bazuar në nenin 92 të KPRK-së  dhe neneve 276, 278, të KPPRK – së konfiskohen dobia 

pasurore e fituar me vepër penale e cila gjendet tek palët e treta të poshtëshënuara: 

 

Konfiskohet dobia pasurore e fituar nga vepra penale që gjendet në posedim të palës së tretë 

konkretisht mjetet monetare të ngrira sipas urdhëresës së gjykatës si mjete të cilat kanë rrjedhë 

nga aktiviteti kriminal i të pandehurve dhe të njëjtat transferohen në buxhetin e Republikës së 

Kosovës, si në vijim: 

 

Nr. 
Emri i 

Bankës 
Emri i subjektit/Pronarit Nr. i llogarisë 

Shuma e 

ngrirë  

 

1. PCB ...  ... 27,289.00  

 PCB ... ... 30,000.00  

2. 

 

 

3. 
PCB ... .. 50,000.00  

 

4. 

 

PCB ... ... 20,100.00  

 

5. 
RBKO .. .... 3,828.00 

 

6. 

 

RBKO ... .... 51,452.50  

 

7. 

  

RBKO ... ...  50,520.00  

 

8. 

 

RBKO .. .. 8,678.93  

 

9. 

 

BPB ... ... 26,068.26 

 

10. 

 

BKT ... ... 10,000.00  

 

11. 

 

RBKO .. .. 8,000.00  

 

12. 

 

PCB .. ... 30,000.00  

 

13. 

 

RBKO .. .. 15,000.00 

 

14. 

 

RBKO ... .. 42,000.00  

 

15. 

 

BKT ..  ..                    11,017.15  

 

16. 

 

NLB .. .. 3,098.20  

 

17. 

 

RBKO ... .. 1,710.00  

 

18. 

 

PCB .. .... 6,500.05 

 

19. 
NLB .. ... 2,797.50  

20. 

 

NLB ... .. 2,250.00  

 

21. 

 

TEB .. ... 10,765.63 

    
 

411,075.22 

 

 

Konfiskohet dobia pasurore e fituar nga vepra penale që gjendet në posedim të palës së tretë 

konkretisht mjetet monetare të arkëtuara nga bankat komerciale (të cilat janë listuar si më 

poshtë), mjete këto që janë ndaluar nga bankat për pagesën / mbylljen e kredisë apo overdraftit 

(mbitërheqjes), mjete të cilat rrjedhim nga aktiviteti kriminal i të pandehurve dhe janë përdorur 

për të paguar obligime bankare dhe të njëjtat ri- kthehen / transferohen në llogarinë e mirëbesimit 

që është hapur në emër të Gjykatës Themelore në Prishtinë – Departamenti Special me numër të 

llogarisë 1000400070008716 me status ligjor llogari (e dedikuar) në kuadër të sistemit të 

LLVTH, e të cilat do ti transferohen Buxhetit të Republikës së Kosovës, dhe ato bankat si në 

vijim: 

 

 

Nr. 
Emri i 

Bankës 
Emri i subjektit/Pronarit Nr. i llogarisë Shuma 

 

1. 
Ziraat Bank .. ... 28,500.00 

 

2. 

 

RBKO .. .. 14,792.00 

3. 

 
PCB .. ... 12,711.00 

 

4. 

 

Ziraat Bank .. ...                      3,229.00 

 

5. 

 

BKT .. .. 184,816.07 

 

6. 

 

BPB .. .. 13,932.34 

 

7. 

 

PCB .. .. 7,446.85  

8. 

 
PCB .. ... 6,722.55  

 

9. 

 

BPB ... ... 50,000.00 

10. 

 
BKT ... ... 10,000.00 

11. 

 

RBKO ... ... 5,000.81 

 

12. 

 

BKT ... ... 144,500.00 

13. 

 
TEB ... ... 8,919.18 

 

14. 

 

PCB ... ... 26,000.00  

 

15. 

 

PCB ... ... 10,000.00  

 

16. 

 

PCB ... ... 2,330.30 

 

17. 

 

TEB ... ... 

 

2,331.22 

 

 

 

 

18. 

 

RBKO ... ...                      99.86  

 

19. 
RBKO ... ... 1,176.00 

532,507.18 

 

 

Bazuar në nenin 92 të KPRK-së  dhe neneve 276 të KPPRK – së konfiskohen gjësendet e 

poshtëshënuara: 

 

 

- Automjeti i tipit “Audi A4” me targa .. me numër të shasisë .., në emër të F.M.G 

bashkëshorte e të pandehurit L.G me librezë të qarkullimit numër VRD 1567746. 

 

- Automjeti i tipit “Audi A5” Sport Back, ngjyrë e bardhë, me numër të shasisë ..., me 

targa .., e regjistruar me datë 10.10.2020 në  emër të subjektit juridik “..” sh.p.k. me seli 

në fshatin .. Komuna .. me pronar G.G. 

 

- Automjeti i tipit “Audi A5” Sport Back, ngjyrë e zezë, me numër të shasisë ..., me targa 

..., e regjistruar me datë 13.10.2020, në emër të subjektit juridik “..” sh.p.k, me seli në 

fshatin ...Komuna .. me pronar G.G. 

 

- Automjeti i tipit “T..”, ngjyrë e bardhë, me targa ... me numër të shasisë ... i regjistruar 

në emër të B.Shme numër personal ... 

Pas plotfuqishmërisë së këtij aktgjykimi Agjencia për Sekuestrimin e Pasurisë së Konfiskuar në 

Prishtinë, obligohet që t`i marr nën administrim dhe menaxhim veturat e konfiskuara dhe e njëjta 

ka të drejtë që sendet e lartcekura t`i shesë dhe paratë nga shitja t`i administroi në përputhje me 

ligjin mbi Agjencinë.   

 

Obligohen të pandehurit L.G dhe K.SHqë të dëmtuarës Ministria Finacave Punës dhe 

Transfereve – Thesari i Kosovës, në mënyrë solidare t’ia kompensojnë dëmin në lartësi prej 

1,134,413.50 euro, ashtu që së bashku me konfiskimit në mënyrë të përhershme të mjeteve 

monetare nga gjykata e të cilat janë gjetur tek palët e treta, të përmbushet vlera prej  2,077,995.90 

euro e dëmit të shkaktuar, të gjitha këto në afatin prej 90 ditëve pas plotfuqishmërisë së këtij 

aktgjykimi. 

 

Obligohen të pandehurit që në mënyrë solidare të paguajnë shpenzimet e procedurës penale sipas 

llogarisë përfundimtare të kësaj Gjykate. 

 

Obligohen të pandehurit që në emër të paushallit gjyqësorë të paguajnë secili veç e veç shumën 

nga 300 €. 

 

Obligohen të pandehurit që në emër të programit për kompensimin e viktimave të krimit t’i 

paguajnë secili veç e veç shumën prej nga 50 euro të gjitha këto në afatin prej 15 ditëve pas 

plotfuqishmërisë së këtij aktgjykimi. 

 

 

A r s y e t i m i 

  

1. Historiku i procedurës 

 

 

1.1. Prokuroria Speciale e Republikës së Kosovës me datë 12.10.2021 ka ngritur aktakuzë me 

numër PPS.nr 88/2020, kundër të pandehurve L.G për shkak të veprës penale Keqpërdorimi  i 

pozitës apo autoritetit zyrtar nga neni 414 par.2 dhe par.3 pika 4 në lidhje me paragrafin 1 të 

KPRK-së, Hyrja në sistemet kompjuterike nga neni 372/2 lidhur me par 1 të KPRK-së, Vjedhja 

e identitetit nga neni 336/1 të KPRK-së, i pandehuri K.SHpër shkak të veprës penale të Ndihmës 

nga neni 33 par.2 lidhur me par. 1 të KPRK-së në ndërlidhje me veprën penale Keqpërdorimi i 

pozitës apo autoritetit zyrtar nga neni 414 të KPRK-së, të pandehurit L.G dhe K.SHnë 

bashkëkryerje për shkak të veprës penale Shpëlarja e parave nga neni 302 të KPRK-së lidhur me 

veprën penale të Pastrimit të parave nga neni 56 të Ligjit nr.05/L-096 për parandalimin e 

pastrimit të parave dhe luftimin e financimit të terrorizmit lidhur me nenin 31 të KPRK-së. 
 

1.2. Duke vepruar në këtë çështje penalo - juridike gjykata ka caktuar dhe mbajtur shqyrtimin 

fillestar me datë 26.10.2021, ku fillimisht të pandehurve i është lexuar aktakuza, ndërsa kryetari 

i trupit gjykues pasi u bind se të pandehurit e kanë kuptuar përmbajtjen e akuzës, të njëjtëve ju 

dha mundësia të pranojnë fajësinë ose të deklarohen të pafajshëm. 

 

I pandehuri L.G në lidhje me fajësisë në shqyrtimin fillestar është deklaruar i pafajshëm për 

akuzat të cilat i janë vënë në barrë sipas aktakuzës së prokurorisë. 

 

I pandehuri K.SHnë shqyrtimin fillestar nuk është deklaruar fare për fajësinë duke rezervuar të 

drejtën që të deklarohet në fazat tjera. 

1.3. Gjykata ka caktuar dhe mbajtur shqyrtimin gjyqësor në këtë çështje me datë 11.02.2020, në 

të cilin shqyrtim i pandehuri L.G është deklaruar i fajshëm për të gjitha pikat e aktakuzës. 

 

1.4. Mbrojtësi i të pandehurit L.G, av.Tahir Rrecaj, pasi që i është kërkuar nga trupi gjykues ka 

dhënë mendim rreth pranimit të fajësisë nga ana e të akuzuarit dhe deklaruar se; pas konsultimit 

të mjaftueshëm me të mbrojturin e tij, duke e njoftuar në detaje edhe për faktin se pranimi i 

fajësisë nënkupton shpalljen fajtor për të gjitha veprat penale për të cilat pranon fajësinë, pranimi 

i fajësisë paraqet rrethanë veçanërisht lehtësuese me rastin e matjes dhe lartësisë së dënimit, ka 

shtuar se i njëjti është i vetëdijshëm për pasojat  e pranimit të fajësisë, i vetëdijshëm se ka kryer 

vepër penale të kundërligjshme dhe në mënyrë vullnetare pa ndikim, presion ka marr vendim që 

pranoj fajësinë. I ka propozuar gjykatës që të veçohet procedura për shkak se nuk ka arsye pse 

të mos pranohet fajësia për pikën katër të dispozitivit të aktakuzës, pasi që përgjegjësia është 

individuale. 

 

1.5. Prokurori i Prokurorisë Speciale të Republikës së Kosovës Valdet Gashi, duke dhënë 

mendim rreth pranimit të fajësisë nga ana e të akuzuarit ka deklaruar se nuk ka asnjë pengesë 

ligjore që pranohet pranimi i fajësisë edhe për faktin se i njëjti këtë vepër penale e ka kryer me 

të pandehurin K.SH dhe se janë vlerësuar të gjitha kërkesat nga neni 248 dhe nuk ka ndonjë 

pengesë  ligjore që të pranohet fajësia  nga i pandehuri L.G. 

 

1.6. Gjykata pas deklarimit të pandehurit L.G ka marr aktvendim me të cilën ka pranuar fajësinë 

nga i pandehuri për pikat I, II dhe III të aktakuzës, ndërsa sa i përket pikës IV të aktakuzës trupi 

gjykues ka vendosur që të merr aktvendim pasi të deklarohet edhe i pandehuri K.SHpasi që të 

pandehurit akuzohen se veprën penale si në pikën IV të aktakuzës e kanë kryer në bashkëkryerje. 

 

1.7. Gjykata përsëri me datë 28.02.2020 ka caktuar dhe mbajtur shqyrtimin gjyqësor të radhës 

në të cilin shqyrtim i pandehuri K.SHmes tjerash ka deklaruar se nuk e pranon fajësinë për 

asnjërën nga pikat e aktakuzës. 

 

1.8. Trupi gjykues pas deklarimit të pandehurit K.SHlidhur me fajësinë ka marr aktvendim me 

të cilin ka refuzuar pranimin e fajësisë për të pandehurin L.G për veprën penale nga pika IV e 

aktakuzës, pra veprën penale në bashkëkryerje Shpëlarja e parave nga neni 302 të KPRK-së 

lidhur me veprën penale të Pastrimit të parave nga neni 56 të Ligjit nr.05/L-096 për parandalimin 

e pastrimit të parave dhe luftimin e financimit të terrorizmit lidhur me nenin 31 të KPRK-së, me 

arsyetimin se; duke u bazuar në rrethanat e rastit dhe parimet e përgjithshme të cilat janë të 

normuara me nenin 3 par.1 të KPPRK-së, pra parimi i prezumimit të pafajësisë, ka vendosur që 

mos ta pranoj fajësinë dhe të procedohet me administrimin e provave për veprën penale pastrim 

i parave, pasi që të pandehurit ishin akuzuar se këtë vepër e kishin kryer në bashkëkryerje, në 

këtë mënyrë me pranimin e fajësisë për të pandehurin L.G, do të vështirësohet pozita e një të 

pandehurit, në këtë rast e të pandehurit Kadri Shala, sepse sipas përshkrimit faktik që pretendonte 

akuza, i pandehuri L.G pranonte veprimet që kishte ndërmarrë në bashkëkryerje me të 

pandehurin K.SHdhe në këtë mënyrë do të prejudikohej çështja ndaj Kadri Shalës.   

 

1.9. Gjatë pranimit të fajësisë për të pandehurin L.G për pikat I, II dhe III të aktakuzës trupi 

gjykues konstatoi se janë plotësuar kriteret nenit 248 par.1 të KPPRK-së,  i pandehuri L.G e ka 

kuptuar natyrën dhe pasojat e pranimit të fajësisë, pranimi është bërë vullnetarisht pas 

konsultimit të mjaftueshëm me mbrojtësin e tij, pranimi i fajësisë mbështetet në faktet e çështjet 

që përmban akuza, aktakuza nuk përmban asnjë shkelje të qartë ligjore ose gabime faktike, andaj 

gjykata ka marrë aktvendim me të cilin të pandehurit L.G i është pranuar fajësia për pikat I, II 

dhe III, gjegjësisht për veprat penale Keqpërdorimi  i pozitës apo autoritetit zyrtar nga neni 414 

par.2 dhe par.3 pika 4 në lidhje me paragrafin 1 të KPRK-së, Hyrja në sistemet kompjuterike nga 

neni 372/2 lidhur me par 1 të KPRK-së, Vjedhja e identitetit nga neni 336/1 të KPRK-së. 

 

 

2. Shqyrtimi gjyqësor dhe deklarimet e palëve 

 

2.1. Shqyrtimi gjyqësor ka vazhduar me fjalën hyrëse të palëve. Prokurori i shtetit dhe palët tjera 

në procedurë, kanë përmbledhur provat që mbështesin rastin dhe kërkesat e tyre,1 ndërsa më 

pastaj në procedurën e provave shqyrtimi ka vazhduar me dëshminë e dëshmitarëve. 

 

2.2. Dëshmitarja M.M në dëshminë e saj të dhënë në gjykatë mes tjerash ka deklaruar: se në 

Thesar punon që nga viti 2002, ndërsa pozitën si zëvendës drejtoreshë e mban nga muaji gusht i 

vitit 2009, ku i menaxhon tri divizione, divizionin e të hyrave, divizionin e sistemit informativ 

për menaxhimin e financave publike, dhe divizionin e pagesave. Ka shtuar se SIMFK i raporton 

shefit të divizionit për menaxhimit SIMFK-së, se SIMFK është sistem kontabël i Thesarit në të 

cilin regjistrohen transaksionet nga pranimi deri te ekzekutimi i parave publike, sistemi përmban 

disa module duke shtuar se ajo si pjesë e stafit menaxhues nuk i di me radhë ngase nuk është 

teknikisht aty, por kjo është përgjegjësi e pjesës së IT dhe analistëve funksional të sistemit. 

Sistemi përmban modulin e buxhetit, modulin e te hyrave, librin e përgjithshëm, modulin për 

menaxhimin e “Cash” apo parave të gatshme, ndoshta edhe ndonjë modul tjetër i cili nuk i është 

kujtuar ka dëshmuar dëshmitarja. Si pjesë e udhëheqjes nuk e kam qasjen ne sistem, por duhet 

me qene e certifikuar për të pasur qasje në të gjitha të dhënat. Dëshmitarja më pas ka shtuar se 

në sistem kanë pasur rreth dyzet (40) mijë furnitor dhe ka qene e mundur nëse kishin pasur ndonjë 

sinjal apo kur kërkohet që të verifikohen që të bëjnë verifikimin, përndryshe ajo si udhëheqëse e 

fushës nuk kërkon për çdo ditë raport cilat biznese janë regjistruar në baza ditore, kjo kërkohet 

vetëm për raste konkrete, kështu që edhe për biznesin ne fjalë vetëm verifikimi ka ndodhur kur 

është kërkuar që të verifikohet. Sa i përket Operatori Ekonomik ... (në tekstin e mëposhtëm ... 

Group) e regjistruar në sistem me datë 09.10.2020 në bazë të dhënave nga sistemi rreth orës 

11:48 nuk  kemi pas as kërkesë, as dokumente, e as të dhëna që ky operator ka qenë i regjistruar 

ndonjëherë më parë në SIMFK, ku regjistrohet në sistem edhe llogaria bankare, pra duhet të jetë 

edhe konfirmimi  nga banka ku duhet të figuroj emri i OE, numri i biznesit dhe llogaria bankare 

dhe me sa i kujtohet ky OE ka pas llogari në TEB. 

 

2.3. Dëshmitarja R.Sh.M ka dëshmuar se është e punësuar në  kompaninë “..” dhe se kompania 

në fjalë ka një kontratë me Departamentin e Thesarit dhe se janë katër persona të punësuar, dy 

të punësuar për përkrahje profesionale, dy persona për përkrahje teknike dhe detyrat e tyre janë 

zgjedhja e problemeve funksionale dhe implementimi i moduleve të reja nëse ka kërkesa nga 

Qeveria e Kosovës. Më pastaj dëshmitarja ka shpjeguar procedurat e regjistrimit të furnitorit 

duke theksuar, citat; Procedura e regjistrimit të furnitorit është departament i caktuar në kuadër 

të Departamentit të Thesarit ku iu bijnë një grumbull dokumente ku nuk është në përgjegjësi të 

detyrave të mija ku duhet të sjelljen  personalisht nga organizata tjera dhe varësisht nëse një 

furnitor i takon komunës X dhe ajo komune e sjelle dokumentacionin në thesar dhe regjistrohet 

nga dokumentacioni që është përkatës, si dhe për tu realizuar një pagese deri në fund duhet të 

hyjnë në mesin e tyre edhe llogaria bankare. 

 

Dëshmitarja për rastin konkret ka dëshmuar se kur është raportuar për katër transaksione me datë 

09.10.2020, për të cilat ka qenë e obliguar të asistojë për rrjedhjen e këtyre transaksioneve, me 

                                                 
1 Shih fjala hyrse e palëve e dënë në shqyrtimin gjyqësor të datës 28.02.2022 

sa i kujtohet këto transkaksione janë derdhur në kompaninë ....group, si dhe ka qenë i regjistruar 

në sistem për here të parë si OE me datë 09.10.2020. 

 

2.4. Dëshmitari I.R. në dëshminë e tij para gjykate ka dëshmuar se nga viti 2008 ka punuar shef 

i divizionit SIMFK, dhe se procedura e regjistrimit në sistemin SIMFK është kontrolluar nga ana 

e tij. Dëshmitari ka theksuar se procedura e regjistrimit të një furnitori është bërë në Divizionin 

e Pagesave, në atë mënyrë që në sistem gjendet formular i thesarit, i cili plotësohet nga zyrtari 

kryesor i organizatës buxhetore dhe i bashkëngjitet ID e LJN, certifikata e biznesit, të dhënat 

bankare, dorëzohet dhe duhet sjellur dokumentacioni i cili dorëzohet në Thesar për regjistrim, 

protokollohet dorëzohet të zyrtari përgjegjës dhe behet regjistrimi aty pastaj dhe nuk bëhet 

regjistrimi pa këto të dhëna që u ceken më lartë dhe nëse vjen kërkesa pa to duhet që të kthehet 

ka përfunduar dëshmitari.  

 

2.5. Dëshmitari B.H ka dëshmuar se përgjegjësitë e tij si Drejtor për Buxhet dhe Financa në 

kuadër të Ministria Infrastrukturës sipas Ligjit për Menaxhimin e Financave Publike shkurt 

LMFP,  përcaktohet që çdo organizatë buxhetore të ketë vetëm një ZKF (zyrtar kryesor 

financiar), detyrat kryesore të ZKF janë planifikimi dhe menaxhimi i buxhetit, organizimi i 

pagesave, menaxhimi i pasurive dhe mbledhja dhe rakordimi i të hyrave, këto janë katër fushat 

kryesore dhe secila fushë i ka pikat e veçanta sipas dëshmitarit.  

 

Lidhur me pagesën e një kontrate shpenzimi për OE për projekte kapitale ka sqaruar se si ndodhë 

shpenzimi pas kontraktimit duke theksuar se; pas përfundimit të punës në  projektin e caktuar, 

OE së bashku me menaxherin e kontratës lëshojnë një faturë e cila e obligon organizatën 

buxhetore për të cilën organizatë buxhetore lind një detyrim për pagesë, fatura së bashku me 

pranimin e punëve të nënshkruar nga menaxheri i kontratës shkon tek Drejtoria e Rrugëve e cila 

është njësia e implementimit të projekteve, verifikohet, aprovohet, dhe përcjellët për arkivin 

kryesor të Ministrisë së Infrastrukturës, ky është momenti ku organizatës buxhetore Ministrisë 

së Infrastrukturës i lind një detyrim ndaj një pale tjetër, ka dëshmuar dëshmitari. 

 

Pas arkivimit të faturës, arkiva përcillet te zyrtari i pranimit i cili është pjese e Departamentit të 

Financave, rishqyrtohet, i bashkëngjiten dokumentet si; zotimi, kontrata dhe dokumentet 

integrale që e përbëjnë një pagesë dhe përcillet tek Departamenti i Prokurimit. Departamenti i 

Prokurimit i bashkëngjitë urdhër blerjen, aprovohet nga zyrtari i prokurimit, nënshkruhet nga 

drejtori i prokurimit dhe rikthehet te Departamenti i Financave, i cili nxjerr pranimin për sistemin 

e Free Balanca apo SIMFK, zyrtari i pranimit të mallit e nxjerr certifikatën i bashkëngjitë gjithë 

dokumentacionin dhe tutje procedohet tek drejtori i njësisë kërkuese, aprovohet nga drejtori i 

njëjësisë kërkuese, kthehet te zyrtari i shpenzimit dhe në fund certifikohet nga zyrtari certifikues. 

Pas aprovimit të zyrtarit certifikues atëherë ky shpenzim vazhdon me procedura tjera nga 

departamenti i Thesarit – Ministria Infrastrukturës, ka përfunduar lidhur me këtë procedurë 

dëshmitari.  

 

Sa i përket katër transaksioneve që janë bërë me datë 09.10.2020  nga buxheti i Ministrisë së 

Infrastrukturës për projektet kapitale rehabilitimi i rrugëve Zhur Dragash, Prizren Prevallë dhe 

Prishtinë Mitrovicë këto janë derdhur në .. group sh.p.k, kjo pagesë nuk është bërë në mënyrë të 

rregull te OE LDA group, pasi që nuk janë pagesa të rregullta dhe nuk janë bërë nga zyrtarët e 

MI-së, ka dëshmuar dëshmitari. 

 

Në vazhdim të dëshmisë së tij dëshmitari ka dëshmuar  citat; mjetet të cilat janë destinuar për 

ato projekte në bazë të analizave dhe pasqyrës të punës janë transferuar në ...Group, sipas disa 

raporteve të cilat i kanë nxjerrë, të cilat regjistrohen në sistemin SIMFK OE nga zyrtaret, kur 

regjistrohet fillimisht duhet të kenë dokumentet, nga ana e MF përmes neve, si dhe i pranojnë 

dokumentacionin e OE brenda vendit ku nevojiten: nr. unik i biznesit, kopja e letërnjoftimit, 

xhirollogaria e bankës dhe një lloj përgjegjësie që e merr për llogarinë bankare. I njëjti ka 

qëndruar pranë deklarimeve të dhëna në PSRK dhe se lidhur me transaksionet bankare të cilat 

kane qenë të pa rregullta, ka shtuar citat; se mbledhjet i kemi çdo të premte (i kanë pasur në atë 

kohë), pas orës 13:00, për këtë arsye raportet që janë nxjerrur për shpenzimet e Ministrisë së 

Infrastrukturës gjithherë një zonjë i ka nxjerr prej të enjten deri të premten, që me pas gjendjen 

e Ministrisë së Infrastrukturës dhe ne i kemi mbi 300 projekte dhe mbi 250 milion euro dhe dalin 

24 fleta raporti dhe 5 mijë pagesa që kryen brenda në Ministrisë së Infrastrukturës dhe të 

premten e kam marr raportin dhe me kanë sinjalizuar që janë katër raporte që nuk janë të 

Ministrisë së Infrastrukturës dhe për shkak të mbledhjes së bashku me koleget e kemi analizuar 

situatën. Në atë kohë ka qenë Ministrisë së Infrastrukturës e bashkuar me Ministrinë e Ambientit 

dhe së bashku dhe Thesari dhe Gjykata dinë me na marr parat pa na pyetur hiq nëse nuk kemi 

realizuar ndonjë pagese dhe ne kemi menduar se i ka marr Thesari apo Gjykata apo kemi 

menduar se janë pjese e Ministrisë së Ambientit dhe unë të premten pas dite kam thirre në Thesar 

dhe nuk më është lajmëruar askush, për shkak të mbledhjes, e kemi lënë ditën e hënë me u marr 

me atë problem.  Në mëngjese e kam thirre A.. nga Thesari dhe M.. e pastaj kam shkruar email 

të hënën, jam munduar me thirre ne telefon duke pyetur se si mundemi me i kthyer apo bllokuar 

ato mjete sepse dyshoja se nuk është në rregull dhe në mënyrë të vazhdueshme kemi marr një 

injorance nga Thesari, nuk e kam ditur çka po ndodhe dhe me qëllim që të heqim përgjegjësinë 

sepse ne po e trajtonim ne rastin, më është dashur ta deponoj rastin në polici dhe njëfarë forme 

dhe ka qenë i informuar sekretari dhe ministri. Vlera e  këtyre transaksioneve ka qenë 2.1 milion 

përafërsisht, ata nuk janë userat  tonë, ka qenë vetëm një user i z.F.... mirëpo ai nuk ka qenë 

pjese e financave në atë kohë, ka përfunduar dëshmitari. 

 

2.6. Prokurori i shtetit në shqyrtimin gjyqësor të mbajtur me datë 05.04.2022 ka hequr dorë nga 

dëgjimi i dëshmitarëve A.I, A.O, V.N, A.R, S.Sh, I.B, D.S, E.K, R.O, F. F me arsyetimin se është 

krijuar një situatë ku i pandehuri L.G e ka pranuar fajësinë dhe këta dëshmitar kryesisht kanë 

dëshmuar lidhur me veprimet inkriminuese të L.G prandaj edhe prokuroria ka vlerësuar se nuk 

është relevante të dëgjohen përsëri. 

 

3. Provat e administruara në shqyrtim gjyqësor 

 

- Raporti i Ministrisë së Financave, Punës dhe Transfereve - Thesari i Kosovës për 

periudhën kohore 06.10.2020 deri me datë 20.10.2020 

- Raporti i ekspertizës nga drejtoria e teknikes kriminalistike me nr. 141-FVTI 

dt.23.12.2020 (ekzaminimi i pajisjes acer – vertion, S480G) 

- Raporti i Policisë së Kosovës – Sektori për hetimin e krimeve kibernetike me nr. 

reference 945/2020 i dt.30.10.2020, i cili përmban: 

 

Dëshmitë me të dhënat e qasjes, dëshmitë print screen nga SIMFK, të dhënat e përdoruesit të IP 

adresës dhe Listën e pajisjeve kompjuterike në thesar. 

 

Të dhënat e inventarizimit 

 

- Raporti i ekspertit financiar me nr. Referencë 06/1-02.2021 i dt.08.10.2021 në ndërlidhje 

me raportin mbi zbulimin e të dhënave financiare nga TEB bank i dt. 17.11.2020 me 

referencës e TEB 17.11.2020. TB 002 

- Raporti i Ministrisë së Financave, Punës dhe Transfereve - Thesari i Kosovës numër 243 

i dt. 15.09.2021 

- Vërtetimi nga agjencioni turistik “Reisburo Dituria” shpk i dt. 13.10.2020 

- Lista nga sistemi për menaxhimin e kufirit (SMK) i dt.06.10.2021 

- Raporti i ekspertizës nga drejtoria kriminalistike me nr. 141 FVTI – 2020 dt.23.12.2020 

- Raporti i masave të fshehta listingu hyrje dalje me nr. referencë 2020 – KE – 123 i 

dt.21.01.2021 

- Raporti i Administratës Tatimore të Kosovës – departamenti i hetimeve tatimore dhe 

inteligjencës me nr. 449/2021 dt.07.10.2021 

- Raporti i Administratës Tatimore të Kosovës - departamenti i hetimeve tatimore dhe 

inteligjencës i dt. 08.10.2021 

- Liste dsitribuimi nga Dogana e Kosovës – sektori i inteligjencës me nr. reference LJ – I 

– 080- 100921 me nr. protokolli 03.1.5/19466/07.10.21 dt.10.09.2021. 

 

 

4. Mbrojtja e të pandehurve 

 

 

4.1. Gjykata ka caktuar dhe mbajtur shqyrtimin gjyqësor të radhës me datë 31.10.2022, i cili 

shqyrtim ka vazhduar me dhënien e mbrojtjes së të pandehurve L.G për pikën të cilën nuk i është 

pranuar fajësia dhe dhënien e mbrojtjes së të pandehurit K.Sh. 

 

4.2. I pandehuri L.G pas konsultimit me të mbrojturin e tij është mbrojtur në heshtje duke 

qëndruar pranë deklaratave të dhëna në fazat paraprake. 

 

4.3. I pandehuri K.SH në mbrojtjen e tij ka deklaruar se para luftës dhe pas luftës është marr me 

biznes, sidomos pas luftës. Ka poseduar auto shkollën të quajtur “...”, kompaninë e ndërtimit 

“...” dhe ... shpk. Sipas të pandehurit kompania është ne emër të djalit dhe e ka përfaqësuar me 

të gjitha të drejtat si, me pagesa, kontrata dhe gjitha drejta, ndërsa “...” është drejtpërdrejtë e tij, 

e cila kompani ka punuar me institucione si; shkolla, stacione policore, me Bashkimin Evropian 

etj. Personi i vetëm që ka pas qasje në llogari të kësaj kompanie për tërheqje parash ka thënë se 

kam qenë ai vetë dhe nuk ka pas qasje askush tjetër. Ka shtuar se gjatë afarizmit të tij ka 

bashkëpunuar me disa kompani dhe se disa prej tyre edhe i kishin mbetur borxh. 

 

I pandehuri  K.SHgjatë mbrojtjes së tij ka deklaruar se derisa është ndalur në paraburgim me 

kompaninë ...Group  kishte një projekt - tender prej 3 milion e 200 mijë euro i cili kishte të bënte 

me ndërtimin e shtëpive për komunitete në Gjakovë, Prizren, Deçan dhe Rahovec, diku 273 

shtëpi në total. Lidhur me paratë të cilat i ka pranuar në llogarinë bankare me datë 09.10.2020 

në shumën prej 2 milion e 77 mijë e 995.90 euro nga Thesari i Kosovës, ka deklaruar se pasi ka 

pranuar një SMS nga banka në lidhje me llogarinë  e tij, në ora 12:30-13:00 ka qenë duke shkuar 

në Prizren me punuar dhe kishte pasur me tërheq para nga llogaria në të cilën kishte një shumë 

prej 20 mijë euro dhe në momentin që ka ardhur një SMS nga banka kishte shkuar në bankomatin 

e TEB-it, për të shikuar se çka ka, është shprehur i pandehuri,  dhe më pas ka vazhduar citat; 

sepse ishte vit pandemik dhe gjatë tërë vitit nuk kemi pranuar asnjëherë diçka mjete për punën 

që e kemi pas të kryer dhe kam menduar se kanë dalur obligimet për punë të kryera edhe nga ai 

moment prej “Bazhdarhanes” kam shkuar në TEB në Prizren pra te dega dhe kam bërë pagesat 

e para nga ora 2:30 apo 3:30 i kam bërë pagesat e para dhe ta dija se është diçka e keqe se çdo 

here një njeri normal që ka pas punë me banka dhe gjera të tilla nuk do ta kishim menduar se 

një mënyrë kaq ndryshe do të mund të dilte një pagese kur është e paligjshme kur nuk është 

hetuar apo zbuluar dhe unë nuk e kam ditur dhe unë kam bërë pagesë në Turqi atë ditë pra një 

pagesë jashtë shtetit duhet të paktën 72h të korrigjohet për çka po del dhe çdo here luftohet 

terrorizmi e kësi gjera dhe Agjencia për Inteligjencë Financiare dhe çdo here kur e bënë një 

pagesë nga banka që janë në shumë të mëdha dhe kur i kalon 10 mijë euro lypet një aprovim nga 

Banka Qendrore apo drejtoria e bankës së vet dhe pritet 5-10 minuta me u kthyer një përgjigje 

se a është aprovuar apo jo dhe çdo gjë ka qenë në rregull.  

 

Tutje i pandehuri K.SHgjatë mbrojtjes së tij ka theksuar se po ashtu atë ditë ka bërë disa pagesa 

tjera deri kur ka punuar banka dhe ka qenë pastaj e shtune dhe të hënën përsëri ka bërë pagesa 

që kane qenë në nivel Kosove ndaj firmave që i kam pas obligim nga viti 2014 dhe cilat firma 

janë të regjistruara në ATK dhe që kanë një punë shumë të mirë me emër. Pagesat për këto 

kompani konsistonin nga borxhi që ky kishte ndaj kompanive që kanë sjellë beton, armaturë, 

blloka dhe dihet vendi se ku kanë shkuar dihet shtëpia ku ka shkuar dhe kompania jem asnjëherë 

këto pagesa që janë kryer prej te premtes paraprake dhe të hënën nuk janë paguar në firma që 

nuk ekzistojnë apo që një firmë që nuk ka ekzistuar kurrë apo firma offshore apo fiktive por të 

gjitha kane qenë firma që kanë dërguar material. Ka shtuar se 26 kompanitë e paraqitura në faqet 

7 dhe 8 të akuzës, të gjitha këto janë firma, paratë të cilat i kanë ardhur në llogarinë e tij nuk e 

ka ditur se janë nga Thesari dhe kur e ka parë në portale ka kërkuar të kthehet nga Turqia si dhe 

është lajmëruar në polici. 

 

I pandehuri gjatë mbrojtës së tij ka deklaruar se në Turqi ka shkuar për shkak të operimit të 

dhëmbëve dhe se Labinotin e njeh fare pak, ndërsa babin e tij e ka pasur në shkollë, ka shtuar se 

asnjëherë nuk i kam dhënë kartelë Labinot Grudes. Ka shtuar se i vije keq për ato para që kanë 

qenë të Thesarit, sepse ato para janë të taksapaguesve dhe ka kërkuar nëse është e ligjshme dhe 

nëse ka mundësi të bashkëpunoj me Ministrinë përkatëse që ato mjete gradualisht ti kthej me anë 

të punës pra që të kryej punë për atë Ministri dhe në fund ka deklaruar se kërkon falje nga 

drejtësia dhe gjithë taksapaguesve. 

 

Mbrojtja e të pandehurit K.SHështë dhënë vetëm te marrja në pyetje nga ana e mbrojtësit të tij, 

e më pastaj i pandehuri është mbrojtur në heshtje. 

 

5. Deklarimi i palëve të treta 

 

5.1. Në seancat gjyqësore të mbajtura me datë 23.11.2022 dhe me datë 01.12.2022 bazuar në 

nenin 279/1 të KPPRK-së në gjykata janë dëgjuar palët e treta që kanë poseduar dobinë pasurore 

të përfituar nga vepra penale. 

 

5.2. J.B në cilësinë e palës së tretë si pronar i subjektit juridik “...” ka deklaruar: se pranë gjykatës 

kam deponuar një shkresë me datë 23.11.2022 gjegjësisht avokati i tij av.Florin Vertopi duke 

kërkuar nga gjykata që ti liroj llogarinë e bllokuar. Në parashtresën e deponuar mbrojtësi i palës 

së tret pretendon se propozimi për konfiskim të mjeteve në llogarinë e kësaj pale të tret nuk 

mbështetet në prova materiale me arsyetimin se nga “...” sh.p.k kjo kompani me dt.13.10.2020 

ka pranuar shumën prej 20,100.00 € dhe atë përmes llogarisë bankare dhe kjo pagesë është bërë 

në emër të kryerjes së shërbimeve “Instalimeve Elektrike”, në objektin afarist në S.... Andaj 

kërkesa e mbrojtjes është që pronarit J.B gjegjësisht “...” ti kthehet shuma e ngrirë njëkohësisht 

të zhbllokohet llogaria e këtij biznesi. 

 

5.3. Për palën e tretë L.G1 pronar i subjektit juridik N.T.P “...” gjykata ka konstatuar se ka qenë 

i ftuar në mënyrë të rregullt këtë e kanë bërë të ditur edhe punëtorët e firmës së tij R.M dhe F. S 

për të cilët gjykata ka konsideruar se në rastin konkret këta të fundit nuk kanë autorizim me 

shkrim dhe nuk kanë legjitimitet të përfaqësojnë pronarin L.G1. 

5.4. D.K në cilësinë e palës së tretë si pronar i subjektit juridik “.. B.I”  ka deklaruar: se paratë 

në llogarinë e tij i janë transferuar si avancë përmes një mjeshtri të quajtur H.A i cili paraprakisht 

kishte marr numrin e llogarisë bankare të tij me qëllim që pastaj kjo palë e tretë me i dërguar 

material për disa shtëpia të cilat kanë pasur që të ndërtohen, duke shtuar se ky person më parë 

nuk ka porositur material te ky biznes, pra kjo palë e tretë deklaron se nuk ka pas ndonjë 

marrëdhënie biznesore apo kontaktuese me këtë person. Më tutje kjo palë e tretë ka kërkuar që 

të i lejohet qarkullimi me llogari bankare duke i propozuar gjykatës që të bllokoj paratë të cilat 

janë të dyshimta ndërsa ti lejohet në anën tjetër të kryej transaksione me atë llogari. 

 

5.5. N.H në cilësinë e palës së tretë si pronar i subjektit juridik “...” sh.p.k ka deklaruar: se për 

paratë e bllokuara të cilat kanë dal në llogarinë e kompanisë së tij ka paguar TVSH-në me të 

gjitha gjobat, tutje ka deklaruar se qëndron pranë deklarimeve në polici duke kërkuar në fund që 

të zhbllokohet llogaria e biznesit të tij pasi ka pengesa në afarizëm me biznes.  

 

5.6. N.N në cilësinë e palës së tretë si pronar i subjektit juridik “...”  ka deklaruar: se biznesi 

pronar i të cilit është ai merret me tregtimin e armaturës, ndërkohë një person i quajtur M.Ll ka 

lidhur kontratë me atë në shumë prej 190,000.00 € më pastaj këtij personi i është dërguar malli 

pra armatura dhe pagesa i është bërë për mallin e dërguar nga kompania “...”.  

 

N.N pasi është sqaruar nga prokurori i rastit se propozimi i prokurorisë është që të konfiskohet 

shuma prej 8,768.00 € të cilat rrjedhin nga aktiviteti kriminal gjegjësisht të cilat kanë rrjedhë nga 

..Group ka deklaruar se pranon që kjo shumë të konfiskohet por jo shumë e gjithmbarshme e cila 

i është bllokuar në llogari duke kërkuar krejt në fund që llogaria e biznesit të tij të lirohet.  

 

5.7. A.Z në cilësinë e palës së tretë si pronar i subjektit juridik “...” sh.p.k  ka deklaruar: se me 

“..Group” kishin bërë punë pra kishin punuar për këtë kompani duke kryer suvatime dhe izolime. 

Në lidhje me pagesën nga “... Group” për punën e kryer kjo palë e tret deklaron se ai nuk ka qenë 

në dijeni as në njohuri se nga kanë rrjedhur paratë përkatësisht se paratë kanë rrjedhë nga 

aktiviteti kriminal. Më tutje ka shtuar se me “.. Group” ka punuar që nga viti 2019. Tutje ka 

shtuar se firma ka falimentuar gati krejt për shkak të presioneve të kompanive të tjera dhe 

konkurrencës.  

 

5.8. B.T në cilësinë e palës së tretë si pronar i subjektit juridik N.T.P “...” ka deklaruar: se është 

tregtar dhe që nga viti 2002 tregton ushqim të kafshëve dhe në këtë subjekt kryen disa punë 

madje edhe punën e vozitësit e kryen ai personalisht. Me fermën e pulave nga e cila janë paguar 

disa mjete kanë pasur marrëdhënie biznesore dhe vazhdojnë te kenë, nga e cila fermë janë paguar 

28,000.00 €. Kjo palë e tretë ka kërkuar që ti zhbllokohet llogaria dhe është deklaruar i gatshëm 

që kjo shumë prej 28,000.00 € të konfiskohet vetëm që të mund të bëjë pagesa përmes llogarisë, 

duke theksuar se shuma totale në llogarinë e tij në momentin e ngrirjes ishte më e madhe diku 

45,000.00 €. 

 

5.9. F.B në cilësinë e palës së tretë ka deklaruar: se me K.Sh që nga viti 2019 kanë punuar me 

material ndërtimor për ndërtim të shtëpive të minoriteteve dhe që sipas tij çdo gjë ka qenë e 

ligjshme përmes faturave po ashtu kanë pas edhe kontrolle nga ATK, ku gjatë kontrollit nga 

ATK është pyetur edhe për faturat përkatësisht pagesat nga “... Group” duke kërkuar që t’i 

kthehen mjetet. 

 

5.10. H.Shnë cilësinë e palës së tretë si pronar i subjektit juridik “...” sh.p.k  ka deklaruar: se 

kompania e tij merret me shitjen e xhamit dhe materialit izolues për xham, se me “... Group” ka 

pas marrëdhënie biznesore po ashtu edhe me “...”. Se i njëjti e ka paguar tatimin për produktet 

që ja ka shitur biznesit “...”, ndërsa nga “..” ka pranuar shumën prej 50,000.00 €, për të cilat nuk 

ka pasur njohuri e as nuk ka mundur ta dij se burojnë nga aktiviteti kriminal, dhe kjo nuk është 

ndonjë praktik të cilën e zbatojnë bizneset që me rastin e pagesave të pyeten klientët se nga i 

kanë siguruar ato mjete. Në fund ka kërkuar të zhbllokohet llogaria dhe të kthehen mjetet e 

sekuestruara në urdhër ndalues afatgjatë.  

 

5.11. L.M.B në cilësinë e palës së tretë si pronare e subjektit juridik “...” ka deklaruar: se 

K.SHështë daja i burrit të saj dhe se i njëjti ka pas obligim – borxh nënës së saj Myrvete Muhadri 

70,000.00 € dhe se ky borxh nuk është kthyer për një periudhë prej 7 (shtatë) vite, në momentin 

që është kthyer borxhi – është bërë pagesa ajo ka dalë në llogarinë e burrit të saj i cili më pas një 

pjesë e ka dërguar në llogari të biznesit me qëllim të shlyerjes së faturave ndaj furnitorëve. Më 

pas ka sqaruar se këto para të arkëtuara në biznesin e saj janë përdorur, janë ndaluar nga Bankat 

Komerciale për të mbyllur over draftin e këtij biznesi pra për të shlyer borxhin.  

 

5.12. S.E në cilësinë e palës së tretë si pronar i subjektit juridik “...” sh.p.k, të cilin e ka 

përfaqësuar av.Kushtrim Bytyqi e i cili e ka kundërshtuar kundërshtimin e PSRK-së për 

konfiskimin e mjeteve nga llogaria e kompanisë me arsyetimin se kjo kompani të gjithë 

aktivitetin e biznesit e realizon në bazë të dokumenteve të bazuara në ligj. Më tutje përfaqësuesi 

me prokurë i këtij biznesi ka deklaruar se edhe e dy transaksioneve të dyshimta shitja është bërë 

në atë mënyrë që sipas porosisë së mallit është lëshuar pro – fatura të cilat janë pranuar përmes 

bankës pastaj faturat janë lëshuar në mënyrë të rregullt dhe malli është dërguar porositësve dhe 

këto fatura janë deklaruar edhe në ATK dhe në fund duke refuzuar kërkesën e Prokurorisë për 

konfiskimin e mjeteve ka kërkuar nga gjykata që të liroj nga ngrirja llogarinë bankare të biznesit.  

 

5.13.B.R në cilësinë e palës së tretë si pronar i subjektit juridik D.P.T “..” ka deklaruar: se 

aktiviteti i tyre i biznesit është tregtimi dhe shitja e profileve të aluminit për punimin e dyerve 

dhe dritareve dhe “..” ka bërë porosi në vlere prej 40,000.00 €, ku më pastaj malli është dorëzuar 

me faturë të rregullt dhe kjo ka ndodhur përmes bankës. Në fund të deklarimit të tij kjo palë e 

tret ka kërkuar që ti lirohet llogaria edhe pse në llogari ka edhe mjete tjera dhe se i nevojiten për 

pagesa të kredisë dhe over draftit.  

 

5.14. B.B në cilësinë e palës së tretë si pronar i KF. “...” tani KF. “D..” ka deklaruar: se të 

pandehurin K.SH e ka dajë dhe se me atë kanë pasur ndërmjet veti edhe huazime të parave duke 

u bazuar në atë se e ka familjar. Kjo palë e tret ka deklaruar se i pandehuri K.SHi ka pas borxh 

shumën prej 80,000.00 € të cilën ky ja ka dhënë në para të gatshme ndërsa K.SHpërmes “... 

Group” ja ka kthyer në llogarinë e firmës së tij private.  

 

5.15. K.R në cilësinë e palës së tretë si pronar i subjektit juridik “..” sh.p.k  ka deklaruar: se me 

“.. Group” ka pasur marrëdhënie biznesi konkretisht një shitje të betonit dhe armaturës e cila 

është bërë përmes faturës në vlerë prej 80,000.00 € si dhe një fature tjetër në vlere prej 62,908.53 

€ për blerjen e çimentos, bllokave dhe armaturës dhe se për këtë shërbim kanë pranuar paratë 

nga “LDA Group” përmes llogarisë. Në vazhdimin e deklaratës së tij kjo palë e tretë ka deklaruar 

se malli për pagesën e bërë nuk është dërguar fare në destinacion dhe se është i gatshëm që ti 

kthej ato para gjegjësisht që të njëjtat të konfiskohen sipas urdhrit të gjykatës pasi se siç thotë 

kjo palë e tretë ato para nuk janë tonat sepse mallin nuk e kemi dërguar.  

 

5.16. B.H në cilësinë e palës së tretë ka deklaruar: se K.Sh e ka njohur që në momentin kur është 

lidhur një kontratë dhe ai është autorizuar nga “..” dhe në kontratë kanë qenë të përcaktuar që të 

ndërtohen dy shtëpia dhe shtëpia e tretë ka filluar të ndërtohet. Dy shtëpi janë përfunduar për të 

cilat është bërë kontrata te noteri. B.H tutje ka deklaruar se është bartës i llogarisë së firmës por 

ka edhe një llogari personale në BKT, ndërsa transferi kur i është bërë nga “..” i është bërë në 

llogarinë personale. Kjo palë e tret deklaron se e ka kryer punën dhe kjo është lehtë e 

verifikueshme.  

 

5.17. Sh.R në cilësinë e palës së tretë si pronar i subjektit juridik “Sh.R B.I” ka deklaruar: se ka 

lidhur kontratë me K. Sh për ndërtimin e shtëpive, dhe nuk i kujtohet a është lidhë kontrata me 

“...Group” apo me “..” por i kujtohet se pagesa i është bërë prej një kompanie tjetër jo me atë 

kompani të cilën ka lidhur kontratë.  

 

5.18. K.P në cilësinë e palës së tretë si pronar i subjektit juridik “..” sh.p.k, të cilin e ka 

përfaqësuar av.Leutrim Syla e i cili ka deklaruar: se kundërshton propozimin e prokurorisë për 

konfiskim të cilin e ka konsideruar esencialisht të kundërligjshëm por edhe në aspektin 

procedural. Përfaqësuesi me prokurë i palës së tretë ka shtuar se “..” sh.p.k si palë e tretë ka 

pranuar transaksione të ligjshme nga “.. Group” të bazuar në fatura dhe ekzekutim të faturave 

edhe para kohës kur pretendohet se është kryer vepra penale. Pas lëshimit të urdhrit afatgjatë 

përfaqësuesi i palës së tretë deklaron se nga ATK janë zhvilluar kontrolle në këtë biznes në fokus 

kanë qenë tri fatura dhe një kopje me të gjetura të raportit të ATK ja ka dorëzuar gjykatës ku 

sipas tij dhe raportit nuk janë hasur parregullsi.  

 

5.19. M.Ll në cilësinë e palës së tretë si pronar i subjektit juridik “...” sh.p.k  ka deklaruar: se 

qëndron pranë deklaratave të dhëna në fazat e tjera të procedurës penale duke kërkuar që llogaria 

e tij e biznesit të zhbllokohet. 

 

5.20. N.M në cilësinë e palës së tretë si pronar i subjektit juridik N.T “...” ka deklaruar: se biznesi 

i tij bënë tregtimin e sanitarisë, pajisjeve për ngrohje etj. Se në biznesin e tij kanë ardhur dy 

persona (klient) për të blerë material të njëjtit janë shërbyer si gjithë të tjerët, të njëjtëve i është 

lëshuar faturë dhe i është dorëzuar malli. Kjo palë e tretë ka kërkuar nga gjykata që ti lirohet 

llogaria me gjithë paratë e sekuestruara me urdhër afatgjatë sepse për ato para ka kryer shërbim.  

 

5.21. F.D në cilësinë e palës së tretë si pronar i subjektit juridik “E..t” ka deklaruar: se qëndron 

pranë deklarimeve të dhëna gjatë hetuesisë dhe në gjykatë duke shtuar se në biznesin e tij janë 

debituar 2,250.00 € dhe sipas tij e gjithë çështja konsiston në këtë shumë dhe i është bllokuar 

llogaria qe një kohë të gjatë. Kjo palë e tretë ka përshkruar se si për këtë shumë kanë dërguar 

beton për “LDA Group” ndërsa që pasi ishin njoftuar përmes mediave për rastin Thesari kishin 

ndërprerë bashkëpunimin me këtë kompani.  

 

5.22. R.M në cilësinë e palës së tretë si pronar i subjektit juridik “..” sh.p.k  ka deklaruar: se 

qëndron pranë deklaratave të dhëna më herët, se mjetet i kanë pranuar nga “..” sh.p.k me të cilët 

kanë bashkëpunuar edhe më herët. Se puna është faturuar dhe për ato mjete kanë kryer shërbime. 

Meqenëse me këtë kompani kanë bashkëpunuar disa herë kjo palë e tretë deklaron se nuk është 

në detyrën time që para çdo pagese ti pyes klientët apo të bëjë verifikimin e pagesës a është në 

rregull apo jo. Kërkesa e tij është që të zhbllokohet llogaria dhe ti kthehen paratë. 

 

5.23. Sh.Xh në cilësinë e palës së tretë si pronar i subjektit juridik “.. sh.p.k  ka deklaruar: se 

qëndron pranë deklarimeve të dhëna në fazat tjera të procedurës duke shtuar se edhe më herët 

kam pasur marrëdhënie biznesore me “..” dhe se nuk kam mundur që ti pyes ata se ku i ke marr 

ato para që mi ke qit në llogari. Kjo palë e tretë në fund ka deklaruar se nëse shuma e parave të 

transferuara nga “..” është problemi atëherë ato le të barten në një llogari tjetër derisa të zgjidhet 

kjo çështje sepse për atë është e rëndësishme që të lirohet llogaria e biznesit të tij me qëllim 

afarizmi. 

5.24.M.N në cilësinë e palës së tretë si pronar i subjektit juridik N.T.P “..”  ka deklaruar: se dy 

herë ka pranuar pagesa nga “..Group” dhe atë në shuma nga 4000 € dhe të fundit faturë 25,000.00 

€ për të cilën kanë shitur llamarina të cilat janë faturuar dhe mallin e ka dorëzuar blerësit i cili e 

ka bërë pastaj pagesën në llogari, duke kërkuar në fund që llogaria e biznesit të tij të lirohet pasi 

që ka obligime ndaj punëtoreve dhe ndaj kreditoreve. 

 

5.25. Për A. G në cilësinë e palës së tretë si pronar i subjektit juridik  N.T.P “..” gjykata ka 

konstatuar se i njëjti ka pranuar ftesën në mënyrë të rregullt por nuk ka prezantuar në gjykatë. 

 

5.26. G.G në cilësinë e palës së tretë si pronar i subjektit juridik “..” sh.p.k  të cilin e ka 

përfaqësuar av.Nazmi Mustafi e i cili ka deklaruar: se e kundërshton në tërësi urdhrat dhe 

vendimet lidhur me sekuestrimet apo konfiskimin e aseteve si dhe bllokimin e xhirollogarisë të 

“...”. Më tutje ka shtuar se biznesi i tij merret me prodhimin e dyerve dhe dritareve nga plastika 

dhe alumini, fasada strukturale dhe prodhimin e xhamave termopan. Se me “..Group” ka pasur 

kontratë për prodhimin dhe furnizimin me dyer dhe dritare nga plastika dhe alumini dhe atë me 

çmime të tregut. Tutje ka shtuar se pagesa nga “.. Group” është bërë përmes llogarisë bankare 

dhe se për këtë kanë lëshuar faturë. Se është dorëzuar malli kjo palë e tretë ka deklaruar se për 

këtë ekzistojnë edhe flet dërgesat. Se nuk ka dyshuar dhe nuk ka mundur ta dijë se paratë e 

transferuara nga “...Group” rrjedhin nga aktiviteti kriminal. 

 

5.27. M.S në cilësinë e palës së tretë si pronar i subjektit juridik N.T.SH “... ka deklaruar: se në 

këtë çështje ka ndodhur një absurditet i cili ka qenë shumë i dëmshëm për kompaninë e tij pasi 

që janë importues i materialeve nga fabrikat në Turqi. Më tutje ka shtuar se për punët e kryera 

kanë lëshuar fatura të rregullta ku dhe është paguar TVSH-ja për shërbimin e shitur. Në fund ka 

kërkuar që llogaria e biznesit të tij të lirohet nëse është e nevojshme ato para të cilat janë 

transferuar nga “..Group” të bllokohen.  

 

5.28. F.G në cilësinë e palës së tretë pronar i subjektit juridik “...” sh.p.k, në gjykatë ka dorëzuar 

parashtresë me datë 30.11.2022 në të cilën mes tjerash ka deklaruar: se biznesi pronar i të cilit 

është, ai veprimtarin e tij e realizon në mënyrë të ligjshme, duke kërkuar që gjykata të liroj 

llogarinë e biznesit të tij dhe të i lirohen asetet. 

 

5.29. M.Pnë cilësinë e palës së tretë si pronar i subjektit juridik NTSH “S..” sh.p.k, ka qenë i 

njoftuar se është ftuar në gjykatë në cilësinë e palës së tretë por sipas vëllait të tij Sh.P nuk ka 

mundur të prezantoj. Andaj gjykata konstaton se kjo palë është ftuar me rregull dhe nuk ka 

prezantuar. 

 

5.30. V. G në cilësinë e palës së tretë si pronar i subjektit juridik “..” sh.p.k  ka deklaruar: se atij 

i është bllokuar llogaria ngase punon në biznesin “..” me të cilin biznes vazhdon bashkëpunimi. 

Se në biznesin e tij shesin drithëra dhe se ai ishte në cilësinë e shitësit në raport me biznesin “..”. 

I njëjti ka deklaruar se nuk e dinë saktë se sa para janë transferuar saktë nga ky biznes ngase 

gjithë kohën ka kredi dhe over draft dhe se ato banka i merr në mënyrë automatike.  

 

5.31. G.D si pronar i subjektit juridik “..” në cilësinë e palës së tretë ka qenë i njoftuar, përmes 

vëllait të tij E.D, i njëjti nuk ka prezantuar në gjykatë.  

 

5.32. I.M në cilësinë e palës së tretë si pronar i subjektit juridik “...” ka deklaruar: se nuk ka pasur 

marrëdhënie kontraktuese me “...”. Duke shtuar se nuk ka dhënë asnjëherë deklaratë dhe nuk 

është ftuar asnjëherë nga askush meqenëse nuk ka pasur para të bllokuara. Kjo palë e tretë ka 

theksuar se biznesi i tij merret me elemente të dekoreve dhe boshta dhe sa i përket rastit Thesari 

ka shtuar se nuk ka njohuri fare për këtë rast. Gjithashtu ka deklaruar se nuk ka qenë në njohuri 

se në llogarinë e tij kanë hy disa para që kanë rrjedhë nga aktiviteti kriminal. 

 

5.33 .B.Sh në cilësinë e palës së tretë ka deklaruar: se para nuk i janë bllokuar vetëm se i është 

konfiskuar një makinë të cilën e ka blerë nga K.SHe që këtë të fundit e ka vëlla. Kjo palë e tretë 

ka shtuar se kur janë ndarë K.SHi ka pasur borxh dhe ja ka qitur parat e borxhit të shtëpisë në 

vlerë prej 20,000.00 € dhe në vlerë prej 6000 € ka pranuar veturën. Se veturën në fjalë e ka marr 

në vitin 2019 e cila veturë ka qenë në emër të firmës së K.Sh prandaj edhe i është konfiskuar. 

Gjithashtu i njëjti ka shtuar se shuma prej 20,000.00 € i është transferuar në tetor ose nëntor të 

cilat i ka tërhequr menjëherë sepse ka pasur me ndërtuar shtëpi. Kjo palë e tretë ka deklaruar se 

K.SH e ka njoftuar se do të ja kthej borxhin dhe ato ja ka kthyer përmes RBKO dhe se prej vitit 

1999 janë ndarë si bashkësi dhe borxhin vëllai i tij në këtë rast i pandehuri K.SHja ka pasur që 

nga viti 2016. Kjo palë e tretë krejt në fund ka kërkuar nga gjykata që ti kthehet vetura e tij. 

 

6. Fjala përfundimtare e palëve 

 

6.1. Prokurori nga Prokuroria Speciale e Republikës së Kosovës Valdet Gashi fjalën e tij e ka 

përgatitur me shkrim2 dhe të njëjtën e ka elaboruar në seancë, duke mbetur në tërësi pranë të 

gjitha pikave të aktakuzës me numër PPS.nr.88/20, e datës 12.10.2021, kundër të pandehurve 

L.G dhe K.SHpër veprat penale të cilat u vihen në barrë sipas aktakuzës, dhe në vazhdim ka 

theksuar citat;  Gjendjen faktike e argumentojnë në mënyrë të pakontestueshme të gjitha provat 

e propozuara nga prokuroria të cilat edhe janë administruar gjatë shqyrtimit gjyqësor, përveç 

këtyre provave materiale dhe dëshmive të dëshmitarëve, pretendimet e prokurorisë se të 

pandehurit janë kryerës të veprave penale të cilat iu vihen në barrë si në aktakuzë, u vërtetuan 

edhe nga pranimi i fajësisë nga i pandehuri L.G, për dallim nga i pandehuri L.G, i pandehuri 

K.SHedhe pse gjatë fazës së hetimeve ka paraqitur kërkesë për negocim të marrëveshjes mbi 

pranimin e fajësisë, i njëjti gjatë shqyrtimit gjyqësor ka mohuar se i ka kryer veprat penale me 

të cilat është akuzuar nga PSRK-ja, mirëpo sipas vlerësimit të prokurorisë, duke u bazuar në 

provat të cilat janë administruar gjatë shqyrtimit gjyqësor, rrjedh se një mohim i tillë është në 

kundërshtim të plotë me gjendjen faktike të aktakuzës e cila gjatë shqyrtimit gjyqësor është 

vërtetuar se mbështetet në prova të cilat argumentojnë bindshëm veprimet inkriminuese të 

akuzuarit K.Sh. Për dallim nga i pandehuri L.G, i pandehuri K.SHnuk ka pranuar se ka kryer 

veprën penale të pastrimit të parave, e duke u bazuar në këtë fakt, gjykata nuk e ka aprovuar 

pranimin e fajësisë as për të pandehurin L.G me arsyetimin se kjo vepër penale është kryer në 

bashkëkryerje, pavarësisht nga ky vlerësim i gjykatës, mund të konkludojmë se i pandehuri L.G 

e ka pranuar fajësinë edhe për këtë vepër penale ,  e pranimi i fajësisë nga i pandehuri L.G 

padyshim i vërteton dhe i konfirmon edhe veprimet inkriminuese të të pandehurit K.SHpër faktin 

se në dispozitivin IV të aktakuzës janë përshkruar qartë veprimet e dy të pandehurve në raport 

me këtë vepër penale, e këto pretendime të PSRK-së në raport me këtë vepër penale, përveç 

pranimit të fajësisë nga i pandehuri L.G, janë vërtetuar plotësisht edhe me provat të cilat janë 

administruar gjatë shqyrtimit gjyqësor. Gjithashtu edhe nga provat e administruara gjatë 

shqyrtimit gjyqësor është vërtetuar se me mjete financiare, me qëllim të konvertimit të tyre janë 

blerë asete, konkretisht i pandehuri K.SHnga subjekti juridik “...” Sh.p.k, ka transferuar mjete 

në vlerë prej 20.000 euro në llogarinë e vëllaut të tij B.Sh, të cilat mjete menjëherë i ka tërhequr, 

ku B.Sh mjetet financiare të lartcekura me datën 19.10.2020 nga subjekti juridik “...” sh.p.k 

(person i autorizuar vëllau i tij K.Sh, ka blerë veturën, pra shihet qartë se me qëllim të shpëlarjes 

së parasë me të njëjtat janë blerë asete. Po ashtu edhe i pandehuri L.G  me qëllim të maskimit 

                                                 
2 Shih fjala përfundimtare e prokurorit të shtetit në formë të shkruar 

dhe fshehjes së prejardhjes së mjeteve ka blerë veturë dhe të njëjtën e ka regjistruar në emër të 

gruas së tij F.M.G. Gjithashtu me mjetet financiare të cilat rrjedhin nga aktiviteti kriminal i të 

pandehurve, kompania “...” ka blerë dy vetura, si dhe se të pandehurit janë munduar në çdo 

mënyrë të pastrojnë mjetet financiare, u vërtetua edhe nga ekspertiza financiare. Po ashtu 

referuar provave të administruara në shqyrtim gjyqësor, është vërtetuar fakti se në rastin konkret 

përmbushen të gjitha elementet e ndihmës nga neni 33 par.2 lidhur me par.1 të KPRK-së, në 

kryerjen e veprës penale Keqpërdorimi i pozitës apo autoritetit zyrtar nga neni 414 të KPRK-së, 

kjo pasi që i pandehuri K.SHme dashje i ka dhënë në dispozicion të pandehurit L.G të dhënat e 

plota ka qenë i pandehuri K.SHdhe këtë rast i ka mundësuar të pandehurit L.G që paratë nga 

Buxheti i Republikës së Kosovës t’i transferoj në llogarinë bankare të lartcekur. Ka shtuar se 

pas administrimit të gjitha provave materiale dhe gjithë rrjedhës së shqyrtimit gjyqësor, përveç 

se u vërtetua fajësia e të pandehurve në raport me veprat penale që u vihen në barrë, u vërtetua 

edhe arsyeshmëria e konfiskimit të sendeve të cilat në aktakuzë janë propozuar për konfiskim, 

gjithashtu është propozuar të konfiskohet dobia e fituar nga vepra penale që gjendet në posedim 

të personave të tretë, konkretisht automjeti i tipit “Taureg”, ngjyrë e bardhë me targa ..., me 

numër të shashisë .. i regjistruar në emër të B.Sh. Po ashtu është propozuar të konfiskohet dobia 

e fituar nga vepra penale që gjendet në posedim palës së tretë, konkretisht mjetet monetare të 

ngrira sipas urdhëresës së gjykatës në llogaritë bankare të subjekteve të përcaktuara si në 

tabelën e paraqitur te propozimi për konfiskim. Prokuroria ka vlerësuar se nga të gjitha provat 

e administruara në këtë shqyrtim gjyqësor, janë përshkruar në mënyrë të detajuar veprimet, 

vendi, koha, mjetet e përdorura për kryerjen e veprave penale si dhe dëmi i  shkaktuar Buxhetit 

të Republikës së Kosovës, gjithashtu kjo është vërtetuar se pas veprimit të certifikimit në sistem 

nga i pandehuri L.G, Thesari i Kosovës ka ekzekutuar pagesa e lartcekura në llogari të 

operatorit ekonomit “...” sh.p.k dhe me këtë rast, si pasojë buxhetit të Republikës së Kosovës i 

është shkaktuar dëm në shkallë të madhe në vlerë prej 2,077,995.90 euro. Provat që janë 

administruar në shqyrtim gjyqësor, padyshim vërtetojnë se të pandehurit kanë kryer veprat 

penale me dashje, duke realizuar qëllimet e tyre të planifikuara më parë. Andaj, duke u bazuar 

në të gjitha provat e administruara gjatë shqyrtimit gjyqësor, konsiderojmë se janë vërtetuar në 

tërësi pretendimet e Prokurorisë Speciale të Republikës së Kosovës të paraqitura si në aktakuzë 

dhe mbi këtë bazë kërkojnë nga gjykata që të pandehurit ti shpall fajtorë për veprat penale të 

cilat aktakuza i ngarkon dhe t’i dënoj sipas ligjit, si dhe t’i ketë parasysh rrethanat në të cilat 

janë kryer këto vepra penale, si dhe me rastin e matjes së dënimit, gjykata të ketë parasysh 

qëllimin e dënimit, i cili qëllim synon që të parandalojë personat e tjerë nga kryerja e veprave 

penale, të bëjë kompensimin e viktimave ose të komunitetit për humbjet ose dëmet e shkaktuara 

nga vepra penale, ngritjen e moralit dhe forcimin e detyrimit për respektimin e ligjit, si dhe në 

raport me të pandehurin L.G me rastin e matjes së dënimit të ketë parasysh dhe të vlerësojë 

pranimin e fajësisë. Gjithashtu sa i përket propozimit për dënimin plotësues, Ndalimi i ushtrimit 

të funksionit në administratën publike apo funksioneve në shërbime publike ndaj të pandehurit 

L.G, prokuroria vlerëson se bindshëm është vërtetuar se i njëjti ka kryer veprat penale të cilat 

përfshihen në kapitullin XXXIII. 

 

6.2. Përfaqësuesi i palës së dëmtuar nga Ministria e Financave dhe Transfereve – Thesari i 

Kosovës – Fjolla Mikullovci fjalën përfundimtare e ka përgatitur me shkrim3 duke theksuar citat; 

nga fillimi i kësaj procedure penale ndaj të pandehurve, konkretisht ndaj të pandehurit L.G, ka 

pasur dyshim të bazuar mirë dhe argumente të vërtetuara me fakte dhe prova relevante, si dhe 

duke pasur parasysh pranimin e fajësisë është bërë vullnetarisht nga i pandehuri, i dëmtuari 

konsideron se pas administrimit të provave gjatë shqyrtimit gjyqësor pranë kësaj gjykate , në 

                                                 
3 Shih fjala përfundimtare e Përfaqësuesi i palës së dëmtuar nga Ministria e Financave dhe Transfereve – Thesari i 

Kosovës e dorëzuar me shkrim. 

mënyrë të plotë, të qartë dhe të padyshimtë është vërtetuar se i pandehuri L.G në bashkëkryerje 

me K.SHjanë kryerës të veprave penale të cilat iu vihen në barrë sipas aktakuzës së PSRK-së. 

Ka shtuar se i pandehuri L.G në cilësinë e personit zyrtar në Ministrinë e Financave, Punës dhe 

Transfereve – Thesari i Kosovës, me pozitë Menaxher i Tavolinës Ndihmëse për Sistemin 

Informativ për Menaxhimin e Financave të Kosovës (SIMFK), me datë 09.10.2020, me qëllim të 

përfitimit në mënyrë të kundërligjshme të dobisë pasurore për vete dhe të tjerët duke shkaktuar 

dëm për Buxhetin e Republikës së Kosovës, ka keqpërdorur detyrën zyrtare, ashtu që duke e 

shfrytëzuar pozitën zyrtare në kuadër të SIMFK-së, ka vepruar në kundërshtim të plotë me 

detyrat dhe përgjegjësitë e vendit të punës, duke përdorur qasjet e lejuara me përshkrimin e 

detyrave të punës, ka krijuar përdorues-user të rrejshëm, përfshirë këtu edhe resetimin e 

pasëordit të zyrtarit certifikues, të cilin përdorues e ka marrë në posedim për të certifikuar lëndët 

për pagesë, pastaj duke e shfrytëzuar mundësinë pa aprovim të zyrtarëve përgjegjës, në mënyrë 

të kundërligjshme ka hyrë në sistem dhe ka ndërruar klasën e tij funksionale, për regjistrim të 

furnitorëve dhe i ka krijuar vetes mundësi që të regjistroj furnitor. Transaksionet të cilat janë 

kryer në mënyrë tërësisht të paautorizuar, janë kryer në mënyrë të kundërshtim me Ligjin 

Nr.03/L-048 për Menaxhimin e Financave Publike dhe Përgjegjësitë, si dhe legjislacionin tjetër 

në fuqi, veprim ky me të cilin i është shkaktuar dëm material buxhetit të shtetit në shumën prej 

2,077,995.90 euro (dy milion e shtatëdhjetë e shtatë mijë e nëntëqind e nëntëdhjetë e pesë euro 

e nëntëdhjetë cent). Me administrimin e provave gjatë  mbajtjes së shqyrtimeve gjyqësore është 

vërtetuar gjendja faktike e paraqitur si në aktin akuzues, andaj kërkojnë nga gjykata të vendos 

në mënyrë meritore dhe të akuzuarit të shpallen fajtor për veprat penale për të cilat akuzohen 

dhe të shqiptoj dënimin në përputhje me intensitetin e rrezikshmërisë së shkaktuar me veprat 

penale dhe llojet e dëmeve të shkaktuara si pasojë e kryerjes së veprave penale, si dhe kërkon 

nga gjykata që të përfshijë edhe kërkesën pasurore – juridike për kompensimin e dëmit material 

në vlerën monetare si në vijim: Dëmi material në shumën prej 2,077,995.90 euro.  

 

6.3. Mbrojtësi i të pandehurit L.G – av.Tahir Rrecaj fjalën e tij e ka përgatitur me shkrim4 dhe 

njëherit të njëjtën e ka elaboruar në seancë, e në të cilën fjalë përfundimtare mes tjerash ka 

deklaruar citat; se i mbrojturi i tij pas udhëzimeve të mjaftueshme nga ana e kryetarit të trupit 

gjykues, në pajtim me dispozitat e nenit 323 par.1 dhe 2 të KPP-së dhe pas konsultimeve të 

mjaftueshme me mbrojtësin e tij, i njëjti është deklaruar se e ka kuptuar në tërësi aktakuzën dhe 

se nuk ka nevojë për sqarime shtesë, ku i njëjti edhe është deklaruar fajtor për të gjitha pikat e 

Aktakuzës. Trupi gjykues me aktvendim e ka aprovuar pranimin e fajësisë për të pandehurin L.G 

për tri pikat e aktakuzës, ndërsa sa i përket pikës katër të Aktakuzës nuk ka marr vendim, me 

arsyetimin se vendimi do të merret pasi deklarimit të pandehurit K.Sh lidhur me pikat e 

aktakuzës, e edhe pas deklarimit të K.Sh trupi gjykues nuk vendosi për pranimin e fajësisë. 

Bazuar në këtë gjendje faktike mbrojtja do të bëjë një vlerësim të shkurtër të provave dhe fakteve 

vetëm lidhur me veprën penale nga pika katër e aktakuzës, ndërsa sa i përket veprave penale për 

të cilat gjykata e ka pranuar fajësinë, mbrojtja do të vlerësoj vetëm rrethanat lehtësuese të cilat 

do të jenë me ndikim në marrjen e vendimit lidhur me lartësinë dhe llojin e sanksionit penal, për 

secilën vepër penale veç e veç dhe për caktimin e dënimit unik për të gjitha veprat penale për të 

cilat do të shpallet fajtor. Mbrojtja vlerëson se PS as me një provë të vetme nuk e ka vërtetuar 

pretendimin e vet të paraqitur në aktakuzë se i mbrojturi i tij të ketë ndërmarrë çfarëdo veprimi 

të drejtpërdrejtë apo të tërthortë me qëllim të kryerjes së kësaj vepre penale, kjo nuk është 

vërtetuar as gjatë shqyrtimit gjyqësor, qoftë nga deklarimi i të pandehurit K.SHe as nga 

dëshmitarët e dëgjuar në shqyrtimin gjyqësor. Prokuroria ka dështuar që të vërtetojë faktet e 

paraqitura në aktakuzë, ka dështuar që të vërtetojë ekzistimin e bashkëkryerjes dhe format e 

                                                 
4 Shih fjalën përfundimtare të avokatit Tahir Rrecaj në formë të shkruar. 

bashkëkryerjes, asnjëri nga të bashkëpandehurit nuk i ka vërtetuar këto pretendime të PS, e as 

nga dëshmitarët e PS dhe kjo nuk është vërtetuar as me provat materiale të cilat PS ia ka 

bashkangjitur aktakuzës dhe të cilat janë administruar gjatë shqyrtimit gjyqësor. Gjithashtu për 

ta mbështetur pretendimin se vet të akuzuarit L.G dhe K.SHkanë vepruar në bashkëkryerje PS i 

referohet vlerësimit të masave të fshehta-Regjistrimi i thirrjeve telefonike, listingut të hyrje-

daljeve dhe përmbajtjes së sms-ve, mes L.G dhe K.SHduke paraqitur në aktakuzë, faqe 80/81, 

gjithsejtë gjashtë regjistrime telefonike në mes tyre, nga data  02 tetor 2020 deri me datën 13 

tetor 2020, në intervale të ndryshme kohore të cilat kanë zgjatë nga 28 deri 52 sekonda. Mbrojtja 

vlerëson se vetëm kontakti përmes telefonit në mes të L. G dhe K.Sh, pa e ditur se çfarë kanë 

biseduar, vetvetiu nuk i jep të drejtë PS që të vjen në konkludim se këta kanë biseduar për ndonjë 

marrëveshje të përbashkët për kryerje të kësaj vepre penale. Lidhur me bashkëkryerjen PS e ka 

akuzuar L. G për veprën penale të cilën e ka kryer në bashkëkryerje me të akuzuarin K.Sh, por 

për këtë pretendim të vetin nuk ka paraqitur as edhe një provë të vetme, qoftë me ndonjë dëshmi, 

të dëmtuarve si dëshmitarë, me deklaratën e të pandehurve apo me ndonjë provë materiale. 

Asnjëri nga të pandehurit nuk e ka vërtetuar faktin e i akuzuari L.G të jetë i përfshirë në çfarëdo 

mënyre në kryerjen e kësaj vepre penale. Mbrojtja i propozon trupit gjykues që të pandehurin 

L.G ta liroj nga pika katër e aktakuzës sepse nuk është provuar përtej dyshimit të bazuar se i 

njëjti ka kryer vepër penale për të cilën është akuzuar(pika 4 e aktakuzës). Gjithashtu të ketë 

parasysh pranimin e fajësisë, që është rrethanë veçanërisht lehtësuese e cila duhet të vlerësohet 

me rastin e matjes së dënimit, moshën relativisht të re, keqardhjen, premtimin se në të ardhmen 

nuk do të kryej vepra penale, sjelljen e tij pas kryerjen e veprës penale, nuk ka qenë i dënuar dhe 

nuk zhvillohet procedurë penale, bashkëpunimin vullnetar me prokurorinë dhe gjykatën, 

rrethanat personale dhe familjare, është i martuar dhe baba i një fëmije të mitur. Të ketë 

parasysh shkallën e përgjegjësisë penale, intensitetin e rrezikimit apo dëmtimit të vlerës së 

mbrojtur, rrethanat në të cilat është kryer mbrojtja, sjelljen e mëparshme të kryesit, duke pas 

parasysh të gjitha këto t’i shqiptoj një dënim që është në proporcion me veprën si dhe me sjelljen 

dhe rrethanat e kryesit, si dhe janë plotësuar kushtet për zbutjen e dënimit, andaj ndaj të 

pandehurit L. G të shqiptojë një dënim nën kufirin e paraparë me ligj për secilën nga veprat 

penale për të cilat e ka pranuar fajësinë. 

 

6.4. I pandehuri L.G në fjalën e tij përfundimtare ka deklaruar: se e mbështetë në tërësi fjalën e 

avokatit të tij, duke shtuar se pranimin e fajësisë e ka bërë për arsye familjare dhe kam mbajtur 

shpresa që pas pranimit të fajësisë do të dënohet më shpejtë, do të më hiqet masa e paraburgimit, 

se në atë kohë ka pasur babain e sëmurë i cili fatkeqësisht edhe ka vdekur ka shtuar i akuzuari. 

Kjo ka qenë arsyeja dhe arsyeja kryesore pra mu ndërprere masa e paraburgimit dhe nuk kam 

asgjë në lidhje me pikën IV të aktakuzës. Unë nuk kam pas asnjë marrëveshje paraprake me atë 

çka ka ndodhur dhe çka deklaron prokuroria ka përfunduar i akuzuari L.G. 

 

6.5. Mbrojtësi i të pandehurit K.SH– av.Florent Latifaj në fjalën e tij përfundimtare ka deklaruar 

citat: i propozoj gjykatës ndërprerjen e masës së paraburgimit për K.Sh me arsyet e njëjta që i 

përmendi kolegu. Edhe K.SHi ka bërë 2 vite e 2 muaj paraburgim dhe asnjëri nga ne nuk kemi 

pas rast të mbahet askush kaq gjatë në paraburgim, as me mbrojt, as me akuzuar dhe as me 

dënuar dhe ka raste me 50 milion që akuzohen dhe nuk mbahen në paraburgim dhe këta dy nga 

presioni mediatik kanë ndenjur në paraburgim dhe nuk ka arsye ligjore dhe propozoj të 

ndërpritet paraburgimi. Sa i përket fjalës përfundimtare më duhet me u lidh me fjalën 

përfundimtare të PSRK-së i cili teorinë e vetme të akuzës sa i përket të mbrojturit tim e mbështet 

kryesisht në pesë pika si më kryesore. Fajësinë e tij dëshiron me lidh me këto pesë pika me të 

cilat jo që nuk mund të mbështetet fajësia. Fillojmë me pikën e parë marrëveshjen paraprake për 

të kryer Vepër penale – cila paska qenë marrëveshja mes L.G dhe K.SHdhe prokurori tha një 

moment tha se L.G ka pranuar që ka pas marrëveshje me K.Sh dhe a mundem me ditë cilin 

procesverbal apo inqizim ka thënë kështu se ne nuk po e dimë pra nuk është sepse nuk ekziston. 

Marrëveshjen paraprake gjithashtu e lidh edhe me dhënien e të dhënave bankare dhe të dhënave 

të firmës së K.Sh mirëpo vet thotë edhe pse ky subjekt ka qenë edhe me herët i regjistruar në 

organet shtetërore se ka bërë pagesa për punë që janë krye me herët, do të thotë se në të dhënat 

e LDA Group kanë pas qasje të gjithë institucionet shtetërore por edhe ne me hyrë sot në ARBK 

mundemi me i gjete, por cila ka qenë koha dhe mënyra që ai ja ka dhënë, me çka totalisht e 

largon përgjegjësinë penale dhe ndihmën në kryerjen e kësaj vepre penale. Shkuarja në Turqi 

K.SHme L.G pra se bashku vet kjo prokurori në faqen dhjetë të fjalës përfundimtare thotë “me 

datë 13.10.2020 nga Raisbiro Dituria - L.G kishte rezervuar dhe paguar biletën një drejtim pra 

Shkup – Stamboll” K.SHthotë ka shkuar nga  Prishtina e jo unë. Prova e fundit që e përdor 

prokuroria që e ka ngarkuar të mbrojturin tim e që lidhet me veprën penale të shpëlarjes së 

parave thotë: kompanitë me qëllim të shpëlarjes se parasë, maskimit dhe burimit të tyre është në 

dëm të tyre dhe si shpërlahen paratë prej llogarisë bankare në llogari bankare dhe e përmend 

D.K që tha ai se nuk e njoh ..Group dhe kur është pyetur se a i njeh vëllezërit H.. dhe A.A të 

Gjakovës, tha po i njoh se me ta kam punuar, e këta që kanë marr mall dhe kanë punuar me K.Sh 

dhe e konfirmoj se atyre ja ka dhënë llogarinë. Po ta kishim pas situate sikur K.SHkishte blerë 

pije, ushqimore çka po na vyen dy milion euro me blere mish apo diçka, dhe krejt këto kompani 

që lidhen me K.Sh dhe që ka punë dhe dikujt ja ka lëshu avancin dhe 88 % kane thënë se ka marr 

mall dhe na ka paguar dhe disa kanë thënë se kanë pas borxh dhe kjo vepër penale i bjen se me 

mi vjedh mua dikush 100 mijë euro ose me i gjetë në rruge dhe me shku me ato para me ngrënë 

dhe me pi dhe me i qarros katër shokë më i thanë se i ke vjedh paratë dhe i ke shpërla ato para, 

se i ke vjedh dhe ke shku me pi a ka logjikë kjo punë. E në mungesë të gjetjes së ndonjë veprimi 

të K.Sh në drejtim të veprës penale u sajua komplet shpëlarja e parasë. Do të ishte tjetër gjë 

sikur K.SHdo të formonte një entitet të ri (biznes) të ri dhe do të fillonte të zhvillonte kompaninë. 

Kur kemi të bëjmë me veprën penale shpëlarja e parasë kur ato i kanë ardhur në kompaninë që 

e ka pas për dhjetë vite a më shumë dhe ka paguar makine në Turqi dhe ky nuk ka pranuar me 

bashkëpunuar me institucione tona dhe ju vesh Vepra penale e shpëlarjes së parasë. Nëse 

kërkoni elemente të veprës penale për pikën 1 dhe 2 për K.Sh nuk mundeni me gjetë, aq më pak 

për këto dy vepra  penale që dyshohen dhe është dilema tjetër se a mundet personi privat me i 

bërë ato dhe e di se gjykata e vlerëson edhe atë pikë por i vetmi aktgjykim i drejtë në këtë rast 

do të ishte aktgjykim lirues për K.Sh sepse me veprimet e tij nuk manifestohet asnjë elemente i 

veprës penale, jo gjithçka që doket e pahijshme është vepër penale. Dhe ky e ka pranuar se i ka 

pranuar ato para dhe tha se i ka la borxhet e tija me avance. Andaj nëse ka ndonjë elemente të 

veprës penale atëherë jemi në rregull por unë nuk po e shoh, ka përfunduar avokati Florent 

Latifaj. 

 

6.6. I pandehuri K.SHnë fjalën e tij përfundimtare ka deklaruar: se e përkrah fjalën e avokatit të 

tij dhe se kompania ...e Turqisë asnjëherë në KS nuk ka sjellur material, por unë e kam regjistruar 

dhe se e njëjta kompani i ka të paktën katër betonierka në Kosovë që i ka shitur përmes Doganës 

tonë, sepse ndryshe nuk mundet me e sjellë materialin. E dyta në procedurën paraprake ka qenë 

e akuzuar kompania ... për 3000 euro që ka marrë pjesë prej asaj kompanie, duke shtruar pyetjen 

si ka mundur me ardhur ... për 3000 euro dhe si e ka gjetë prokuroria atë, pra e ka gjetur përmes 

Doganës, sepse ai nuk ka mundur vet me ardhur mi pru këtu. 

 

7. Gjetjet e Gjykatës. 

 

7.1. Ndihma  

 

7.1.1. Gjykata pas procedurës së provave, analizimit të tyre secilës veç e veç dhe në lidhmëni me 

njëra tjetrën, e ka vërtetuar gjendjen e fakteve si në dispozitivin e këtij aktgjykimi, konkretisht 

në arsyetimin e aktgjykimit gjykata do të jap arsye vetëm për pikat e aktakuzës për të cilat nuk 

është pranuar fajësia dhe atë për të pandehurin K.SHpër Ndihma nga neni 33/2 lidhur me par.1 

në kryerjen e veprës penale Keqpërdorim i pozitës apo autoritetit zyrtar nga neni 414 të KPRK-

së, dhe veprën penale Shpëlarja e parave nga neni 302 të KPRK-së lidhur me veprën penale të 

Pastrimit të parave nga neni 56 të Ligjit nr.05/L-096 për parandalimin e pastrimit të parave dhe 

luftimin e financimit të terrorizmit lidhur me nenin 31 të KPRK-së, pasi që për veprat penale 

Keqpërdorimi  i pozitës apo autoritetit zyrtar nga neni 414 par.2 dhe par.3 pika 3.4 në lidhje me 

paragrafin 1 të KPRK-së, Hyrja në sistemet kompjuterike nga neni 327 par.2 lidhur me par.1 të 

KPRK-së, Vjedhja e identitetit dhe pajisja e qasjes nga neni 336 par.1 të KPRK-së, të pandehurit 

L.G i është pranuar fajësia nga trupi gjykues, ndërsa nuk i është pranuar fajësia për veprën penale 

Shpëlarja e parave nga neni 302 të KPRK-së lidhur me veprën penale të Pastrimit të parave nga 

neni 56 të Ligjit nr.05/L-096 për parandalimin e pastrimit të parave dhe luftimin e financimit të 

terrorizmit lidhur me nenin 31 të KPRK-së, me arsyetimin sikurse në pikën 1.8 të këtij 

aktgjykimi. 

7.1.2. Këtë gjendje të fakteve gjykata  e ka vërtetuar në bazë të dëshmive të dëshmitarëve dhe 

provave materiale të cilat janë administruar në shqyrtimin gjyqësor, duke nxjerrë përfundime se 

faktet konkrete janë provuar, lidhur me veprat penale, Ndihma nga neni 33/2 lidhur me par.1 në 

ndërlidhje me veprën penale Keqpërdorim i pozitës apo autoritetit zyrtar nga neni 414 të KPRK-

së, si dhe veprën penale Shpëlarja e parave nga neni 302 të KPRK-së lidhur me veprën penale të 

Pastrimit të parave nga neni 56 të Ligjit nr.05/L-096 për parandalimin e pastrimit të parave dhe 

luftimin e financimit të terrorizmit lidhur me nenin 31 të KPRK-së. 

7.1.3. Gjykata arsyetimit të këtij aktgjykimi do filloj nga baza ligjore, apo nenin inkriminues nga 

neni 414 par.2 dhe par.3 pika 3.4 në lidhje me par.1 të KPK-së, pra vepra penale Keqpërdorimi  

i pozitës apo autoritetit zyrtar  e cila përcakton: “Personi zyrtar, i cili duke shfrytëzuar detyrën 

apo autoritetin zyrtar i tejkalon kompetencat e tij ose nuk i përmbush detyrat zyrtare të tij me 

qëllim që të përfitoj çfarëdo dobie për vete ose për personin tjetër apo që t’i shkaktojë dëm 

personit tjetër ose që t’i shkel të drejtat e personit tjetër, dënohet me burgim prej një (1) deri në 

tetë (8) vjet”, lidhet me formën e bashkëpunimit në kryerjen e veprës penale të lartcekur e që 

është Ndihma e normuar me nenin 33 par.1 dhe 2 të KPK-së I cili ne paragrafin  1 te tij  

përcakton; Kushdo që me dashje ndihmon personin tjetër në kryerjen e veprës penale dënohet 

me dënim më të butë se sa kryesi,  ndërsa paragrafi 2 I nenit të përmendur përcakton se ndihma 

për të kryer vepër penale përfshinë, por nuk kufizohet në: dhënien e këshillave ose udhëzimeve 

se sit ë kryhet vepra penale, vënien ne dispozicion të mjeteve për kryerjen e veprës penale, 

krijimin e kushteve ose mënjanimin e pengesave për kryerjen e veprës penale, ose premtimin 

paraprak se do të fshehë provat e kryerjes së veprës penale, kryesin apo identitetin e kryesit, 

mjetet e përdorura për kryerjen e veprës penale ose përfitimet që rrjedhin nga kryerja e veprës 

penale. Pra kjo forme e bashkëpunimit në kryerjen e veprës penale kryhet me ndërmarrjen e së 

paku një veprimi dhe jo në përmbushjen e veprimeve në mënyrë komulative.  

 

7.1.4. Nga raporti i ekspertit financiar me nr. Referencë 06/1-02.2021 i dt.08.10.2021 në 

ndërlidhje me raportin mbi zbulimin e të dhënave financiare nga TEB Bank i dt. 17.11.2020 me 

referencës e TEB 17.11.2020. TB 002, gjykata ka vërtetuar se nga kjo ekspertizë financiare të 

lëndës PPS.nr.88/2020, përkatësisht ka shqyrtuar dhe analizuar llogaritë bankare të personave 

L.G dhe K.SHsi dhe llogaritë bankare të subjektit afarist ... GROUP Sh.p.k dhe NSH ..., pronar 

L.G, subjekti afarist ... GROUP Sh.p.k , ... TRADE , ..GR, NNT .., KF ..., Auto shkolla ..., 

L..NTPPEI, pronar K.SHsi dhe llogaritë bankare të subjekteve tjera afariste, ku në rastin konkret 

, kemi të bëjmë me mjetet e transferuara në vlerë prej 2,077,995.90 euro, nga Thesari i 

Republikës së Kosovës në llogarinë bankare të subjektit afarist ...GROUP Sh.p.k , e më pas të 

njëjtat mjete nga ky subjekt janë transferuar në persona fizik dhe juridik brenda dhe jashtë 

territorit të Republikës së Kosovës. 

7.1.5. Nga raporti i masave të fshehta listingu hyrje dalje me nr. referencë 2020 – KE – 123 i 

dt.21.01.2021 gjykata ka vërtetuar  se të pandehurit e lartcekur kanë pasur kontakte apo hyrje 

dalje në mes numrave të telefonit, gjegjësisht nëpërmjet numrave të tyre të telefonit 049/319-277 

në pronësi të K.Sh dhe numrit të telefonit 049/977-988,  ku në bazë të kësaj prove vërtetohet se 

të pandehurit janë njohur dhe kanë pasur kontakte edhe para se të kryhet vepra penale në dëm të 

Thesari i Shtetit, edhe pas datës kur është kryer vepra penale, në bazë të cilit raport figuron se të 

pandehurit kanë komunikuar katër herë para kryerjes së krimit dhe atë me datat 02.10.2020, 

ora:12:06:37, 02.10.2020 ora:12:59:03, 02.10.2020 ora:13:21:01, 03.10.2020 ora:19:35:31, një 

komunikim është në datën në të cilën është kryer krimi 09.10.2020 ora:22:05:14 dhe një 

komunikim është pas kryerjes së krimit datë 13.10.2020 ora:20:19:26, andaj nuk qëndron teoria 

e mbrojtës së të pandehurit K.SHse fare pak e ka njohur të pandehurin Labionot, ose e ka njohur 

përmes babait të tij. Ky komunikim i tyre tregon se të pandehurit kanë qenë në kontakt me qëllim 

të kryerjes së veprës penale gjegjësisht ndihmës në kryerjen e veprës penale, e cila provë është 

vetëm njëra në mozaikun e provave që ka siguruar prokuroria. 

7.1.6. Nga lista nga sistemi për menaxhimin e kufirit (SMK) i dt.06.10.2021, është vërtetuar fakti 

se të panehurit L.G dhe K.SHpas kryerjes së krimit kanë udhëtuar së bashku nga shteti i Turqisë 

për në shtetin e Kosovës. Të pandehurit me datën 16.10.2020 kanë udhëtuar në fluturimin e njëjtë 

Stamboll-Prishtinë me numër fluturimi :Istambul PC341.Nga kjo provë u vërtetua fakti se i 

pandehuri K.SHme datën 16.10.2020, ka hyrë në vendkalimin kufitar në Aeroportin “Adem 

Jashari” dhe në ora 23:04:01 ka kryer kontrollin kufitar, ndërsa i pandehuri L.G me datën 

16.10.2020 ka hyrë në vendkalimin kufitar në Aeroportin “Adem Jashari” dhe në ora 23:12:24 

ka kryer kontrollin kufitar, nga kjo provë është konfirmuar fakti se të njëjtit janë njohur mes vete 

edhe më herët, dhe pas kryerjes së krimit kanë qenë së bashku në shtetin e Turqisë, andaj edhe 

veprat penale që u vihen në barrë i kanë kryer me planifikim paraprak. 

7.1.7. Nga raporti i ekspertizës nga drejtoria kriminalistike me nr. 141 FVTI – 2020 

dt.23.12.2020, gjykata ka vërtetuar se të pandehurit L.G dhe K.SHkanë udhëtuar së bashku nga 

shteti i Turqisë për në shtetin e Kosovës, ku kjo është vërtetuar nga pamja e kamerave të sigurisë 

në Aeroportin “Adem Jashari” të datës 16.10.2020, ku nga këto kamera janë tërhequr imazhet-

video inqizimet që nga momenti i daljes së të pandehurve nga aeroplani, pastaj lëvizjet e tyre 

brenda në aeroport si dhe jashtë objektit në parkingun e aeroportit.  

7.1.8. Nuk është kontestuese se I pandehuri L.G ka vepruar si person zyrtar dhe ka kryer veprën 

penale Keqpërdorimi  i pozitës apo autoritetit zyrtar nga neni 414 par.2 dhe par.3 pika 4 në lidhje 

me paragrafin 1 të KPRK-së, këtë vepër i pandehuri L.G e ka pranuar dhe trupi gjykues pasi që 

ka konstatuar se përmbushen kriteret nga neni 248 par.1 të KPPRK-së ka marrë aktvendim me 

të cilin ka pranuar fajësinë për këtë vepër për të pandehurin Labinot. Në arsyetimin e këtij 

aktgjykimi gjykata do të jap arsye në lidhje me pikën e dytë të dispozitivit të këtij aktgjykimi, 

pra nëse i pandehuri K.SHe ka ndihmuar në kryerjen e kësaj vepre penale, kësisoj duke kryer 

Ndihmë nga neni 33 par. 2 lidhur me par. 1 të KPRK-së në kryerjen e veprës penale 

Keqpërdorimi i pozitës apo autoritetit zyrtar nga neni 414 të KPRK-së.  

 

7.1.9. Ndihma si formë e bashkëpunimit në kryerjen e veprës penale mund të kryhet nga 

kushdo,(andaj nuk qëndron teoria e mbrojtës të mbrojtësit të pandehurit K.SHav.Florent Latifaj) 

me kusht që të ndërmerren veprimet konkrete me anë të cilave nuk kryhet vepra penale por vetëm 

ndihmohet kryerja e saj. Në mes ndihmësit dhe kryerësit të veprës penale duhet të ekzistoj raporti 

apo lidhja subjektive, e cila konsiston se ndihmësi medoemos duhet të dijë se cilit person është 

duke i ndihmuar. 

 

I pandehuri K.SHpërmes vënies në dispozicion të mjetit konkretisht vënien në dispozicion të 

dhënave të plota të subjektit juridik “... SH.P.K dhe llogarinë bankare numër 2024000176462178 

në TEB BANK, person i autorizuar i të cilës me kompetenca të plota është i pandehuri K.Sh me 

të cilin rast i ka mundësuar të pandehurit L.G që parat nga Buxheti i Republikës së Kosovës në 

vlerë totale prej 2,077,995.90 euro (dy milion e shtatëdhjetë e shtatë mijë e nëntëqind e 

nëntëdhjetë e pesë euro e nëntëdhjetë cent), t’i transferoi në mënyrë të kundërligjshme në 

llogarinë e subjektit juridik “... SH.P.K, në këtë mënyrë edhe i ka krijuar kushte të pandehurit 

L.G që të kryej veprën penale Keqpërdorimi  i pozitës apo autoritetit zyrtar nga neni 414 par.2 

dhe par.3 pika 4 në lidhje me paragrafin 1 të KPRK-së. 

 

Me qenë se kjo forme e bashkëpunimit në kryerjen e veprës penale, pra Ndihma kryhet vetëm 

me dashje, në bazë të provave dhe rrethanave të rastit gjykata ka konstatuar se i pandehuri 

K.SHka vepruar me dashje direkte (dolus direktus) sepse në veprimet e tij si para Ndihmës në 

kryerjen e veprës penale edhe pas kryerjes së saj shprehet elementi volutiv apo i dëshirës (i 

vullnetit), sepse i pandehuri K.SHme veprimin e tij, pra dhënien ne dispozicion të llogarisë të 

subjektit të tij, e ka dëshiruar shkaktimin e pasojës, gjegjësisht me veprimin e tij e ka dëshiruar 

shkaktimin e pasojës e cila është tipar i veprës penale. 

 

Elementi volutiv i bashkëpunimit në kryerje të veprës penale pra dhënies së ndihmës, vërtetohet 

edhe në baze të provave materiale sikurse; raporti i masave të fshehta listingu hyrje dalje me nr. 

referencë 2020 – KE – 123 i dt.21.01.2021, lista nga sistemi për menaxhimin e kufirit (SMK) i 

dt.06.10.2021 dhe nga raporti i ekspertizës nga drejtoria kriminalistike me nr. 141 FVTI – 2020 

dt.23.12.2020, ngase të gjitha këto prova materiale të pakontestueshme tregojnë elementi 

subjektiv i cili është edhe objektiv, pra njohja, planifikimi i veprës penale, dijenia edhe dëshira 

e ndihmësit K.SHqë të kryhet vepra penale, ngase kanë komunikuar para dhe pas krimit, kanë 

qenë pas kryerjes së krimit në Rebulikën e Turqisë, sepse të njëjtit kanë bashkëpunuar edhe pas 

kryerjes së krimit, duke u munduar që të fshehin gjurmët e krimit, dhe duke kryer veprime në 

drejtim të pastrimit të parave, ku nga atje kanë udhëtuar së bashku për në Republikën e Kosovës 

së bashku në të njëjtin fluturim. 

 

I pandehuri K.SHduke qenë në njohuri se i pandehuri L.G ka qenë person zyrtar në Ministrinë e 

Financave, Punës dhe Transfereve – Thesari i Kosovës, me pozitë  menaxher i tavolinës 

ndihmëse për Sistemin Informativ për Menaxhimin e Financave të Kosovës (SIMFK), e ka 

ndihmuar të pandehurin L.G të kryej vepër penale, me të cilat veprime shprehin dashjen që të 

shkaktoj pasojën e ndaluar me ligj dhe krejt kjo me qëllim të përfitimit të kundërligjshëm të 

dobisë pasurore për vetë dhe për të pandehurin L.G, e cila rrethanë vërtetohet në bazë të fakteve 

të pamohueshme sepse përfituesi i dobisë pasurore të kundërligjshme përveç të pandehurit L.., 

në masë të madhe ishte vetë i pandehuri K.Sh, ngase e gjithë shuma prej 2,077,995.90 euro (dy 

milion e shtatëdhjetë e shtatë mijë e nëntëqind e nëntëdhjetë e pesë euro e nëntëdhjetë cent) ishte 

transferuar në llogarinë bankare 2024000176462178 në TEB BANK  në emër të “..’’ SH.P.K, 

në të cilën llogari i pandehuri ishte person i autorizuar me të drejta të plota, kësisoj në veprimet 

e tij shprehet edhe elementi volutiv pra i dëshirës që të shkaktohet pasoja që është element i 

veprës penale Keqpërdorimi  i pozitës apo autoritetit zyrtar nga neni 414 par.2 dhe par.3 pika 4 

në lidhje me paragrafin 1 të KPRK-së, e që është përfitimi i kundërligjshëm pasuror për vete dhe 

për të pandehurin L.G, andaj nuk qëndron teoria e mbrojtjes së të pandehurit, K.Sh ngase i njëjti 

e ka ditur se nuk ka qenë pjesë e kryerjes së punëve konkretisht  zotimet – kërkesat e hapura të 

Ministrisë së Infrastrukturës për projektet kapitale,  Rehabilitimin e rrugëve  Zhur – Dragash në 

vlerë prej  330,092.00 euro,  Prizren – Prevallë në vlerë prej  750,000.00 euro, Prizren – Prevallë 

në vlerë prej 375,000.00 euro dhe projektin Prishtinë – Mitrovicë në vlerë prej 622,903.90 euro, 

dhe ka transferuar shumën prej 2,077,995.90 euro (dy milion e shtatëdhjetë e shtatë mijë e 

nëntëqind e nëntëdhjetë e pesë euro e nëntëdhjetë cent). 

 

 

 

 

7.2. Shpëlarja e parave 

 

7.2.1. Vepra penale Shpëlarja e parave nga neni 302 të KPRK-së e cila përcakton; ”Kushdo që 

kryen vepër penale të shpëlarjes së parave, dënohet sipas Ligjit për parandalimin e shpëlarjes 

së parave dhe financimin e terrorizmit”, lidhur me veprën penale të Pastrimit të parave nga neni 

56 të Ligjit nr.05/L-096 për parandalimin e pastrimit të parave dhe luftimin e financimit të 

terrorizmit lidhur me nenin 31 të KPRK-së, e cila përcakton: kushdo që, duke e ditur ose ka arsye 

për të ditur se pasuria e caktuar buron nga ndonjë formë e aktivitetit kriminal, pasuri kjo që në 

të vërtetë fitohet me vepër penale, apo kushdo që duke e ditur që pasuria e caktuar fitohet nga 

ndonjë formë e aktivitetit kriminal bazuar në përfaqësimet e bëra si pjesë e një hetimi zbulues të 

zhvilluara në pajtim me kapitullin IX të Kodit të Procedurës Penale të Kosovës, zhvillon veprimet 

e mëposhtme, kryen vepër penale të dënueshme  me burgosje deri në dhjetë(dhjetë) vjet dhe me 

gjobë deri tre (3) herë më të madhe në vlerën e pasurisë e cila është subjekt i veprës penale. Pra 

veprimet inkriminuese janë si vijon; 1) konverton, transferon apo përpiqet të konvertoj apo 

transferoj pasurinë me qëllim të fshehjes apo maskimit të natyrës, burimit, vendit, dispozicionit, 

lëvizjes ose pronësisë së pasurisë. 2) konverton, transferon apo përpiqet të konvertoj apo 

transferoj pasurinë me qëllim të ndihmës së personit i cili është përfshirë në të ose që, siç 

pandehet, është i përfshirë në kryerjen e veprës penale që ka shkaktuar shmangien e pasojave 

ligjore apo pasojave të qarta ligjore të veprimeve të tij, 3) konverton, transferon apo përpiqet të 

konvertoj apo transferoj pasurinë me qëllim të nxitjes së aktivitetit të ndërlidhur kriminal, 4) 

merr, posedon, shfrytëzon apo tenton të merr, posedoj apo shfrytëzoj pasurinë, 5) fshehë ose 

maskon natyrën e vërtetë, burimin, vendndodhjen, sistemimin, lëvizjen, të drejtat në lidhje me, 

apo pronësinë e pasurisë ose nga një akt i pjesëmarrjes në veprimtari të tilla, 6) merr pjesë në, 

bashkëpunon dhe ndihmon për të kryer, nxit, lehtëson dhe këshillon në kryerjen e ndonjërit prej 

verimeve të përmendura. 

7.2.2. Gjykata do t’i bëjë një analizë edhe bashkëpunimit në kryerjen e veprës penale të 

përcaktuar me nenin 31 të KPK-së e që është bashkëkryerja e që përcakton:” Nëse dy apo më 

shumë persona së bashku kryejnë veprën penale duke marrë pjesë në kryerjen e veprës penale 

ose thelbësisht duke i kontribuar kryerjes së saj në ndonjë mënyrë tjetër, secili prej tyre është 

përgjegjës dhe dënohet me dënimin e paraparë për vepër penale”, si dhe ndihmës që përcakton 

neni 33 i KPK-së: ”Kushdo që me dashje ndihmon personin tjetër për kryerjen e veprës penale 

dënohet më dënim më të butë sesa kryesi i veprës”. 

 

Pra bashkëpunimi ekziston nëse në mes kryesve ekziston lidhja objektive, pra që secili 

bashkëpunëtorë të ndërmarr ndonjë veprim I cili I kontribon kryerjes së veprës penale, por po 

ashtu duhet të ekzistoj edhe lidhja subjektive e cila konsiston në atë që bashkë kryesit duhet të 

jenë të vetëdijshëm se në kryerjen e veprës penale do të marrin pjesë, do të veprojnë se bashku 

në mënyra të ndryshme. Konsiderohet se ekziston bashkëkryerja jo vetëm kur tjetri merr pjesë 

në veprimin e kryerjes, por edhe kur në ndonjë mënyrë tjetër më masë të konsiderueshme, 

kontrubuon në procesin e kryerjes së veprës penale, përkatësisht në realizimin e planit të 

përbashkët. Në këso situata shprehet një aktivitet I përbashkët funksional në tërë zingjirin e 

ngjarjes lidhur me veprën penale. 

 

7.2.3. Nga Raporti i Ekspertit Financiar me numër të referencës 06/1-02/094-2021 i datës 

08.10.2021është vërtetuar se nga Thesari i Republikës së Kosovës ne llogarinë me numër 

2024000176462178 ne TEB, te subjekti afarist LDA Group, pronarë K.SHjanë transferuar mjete 

me vlerë prej 2,077,995.90 euro, ndërkaq nga kjo llogari janë tërhequr mjete në vlerë prej 

221,388.16 euro, nga K.Sh, si dhe janë realizuar transakisone dalës në vlerë prej 1,416,413.64 

euro të cilat janë realizuar në llogari tjera të subjekteve afariste, si dhe transakisone 

ndërkombëtare dalës në shumë prej 440,000.00 euro, e të cilat janë listuar në formë tabelare, të 

cilat janë pjesë e kësaj ekspertize. 

 

7.2.4. Nga Raporti i Administratë Tatimore të Kosovës, gjykata ka vërtetuar se subjekti juridik 

“... BI”, me numër unik identifikues 811137274 me datën 22.10.2019, ka lidhur kontratë për 

ndërtim të shtëpive me firmën N.N.T “...” me pronar K.Sh. Nga ky raport është vërtetuar se 

pronari i biznesit të lartcekur nuk ka cekur nuk ka pranuar asnjëherë mjete nga kompania N.N.T 

“...” për punët e kryera. Gjithashtu nga kjo provë është vërtetuar fakti se nga subjekti juridik “...”, 

Sh.p.k, me datën 12.10.2020 në emër të donacionit për Klubin Futbollistik “...” tani KF “..”, janë 

transferuar mjete financiare në vlerë prej 26.000,00 euro. Gjithashtu kjo provë, ka vërtetuar 

faktin se shuma prej 20.000.00 euro është tërhequr nga K.SHnë emër të pagesës së lojtarëve edhe 

i njëjti me datën 12.10.2020 kishte dhënë dorëheqje nga pozita e kryetarit të këtij klubi. Po ashtu 

është vërtetuar se me datën 13.10.2020 tërheqje të mjeteve kishte bërë edhe B.B, si kryetar i 

klubit dhe familjar i të pandehurit K... Andaj, nga faktet e lartcekura pa asnjë dilemë është 

vërtetuar se qëllimi i transfereve ka qenë vetëm lëvizja e parave  me qëllim të maskimit të natyrës 

së vërtetë se qëllimi i transfereve ka qenë vetëm lëvizja e parave me qëllim të maskimit të natyrës 

së vërtetë të mjeteve dhe të njëjtat janë tërhequr përsëri nga K.SHkinse në emër të rrogave të 

punëtorëve, ndërsa pjesa tjetër është tërhequr me datën 13.10.2020 nga B.B, i njëjti familjar i të 

pandehurit K. Sh. 

7.2.5. Nga Raporti i Administratës Tatimore të Kosovës - departamenti i hetimeve tatimore dhe 

inteligjencës i dt. 08.10.2021 gjykata ka vërtetuar se tatimpaguesi “Klubi Publik i Futbollit” D...” 

sipas rekomandimit nga DHTI-ja është caktuar si rast për kontroll me datën 24.08.2021 për vitet 

2019-2020 në CD(Tatimi në të ardhura), ku në fillim të hapjes së biznesit përfaqësues kryetar i 

klubit kishte qenë K.SHkurse sipas shënimeve që ka dërguar tatimpaguesi me datën 01.07.2019 

kishte dhënë dorëheqje nga klubi dhe në vend të tij me datën 03.07.2019 anëtarët e kuvendit si 

kryetar të klubit kishin emëruar B.B. Ku nga ky inspektim i transaksioneve bankare është 

konstatuar se tatimpaguesi ka disa të hyra në emër të donacioneve në bankën NLB prej Federatës 

së Futbollit Kosovës (FFK) si dhe prej disa subjekteve su Al Treade Hollding, “...Group” Sh.p.k. 

7.2.6. Nga Listë Distribuimi nga Dogana e Kosovës, Sektori i Inteligjencës- LJ – I – 080- 100921 

me nr. protokolli 03.1.5/19466/07.10.21 dt.10.09.2021,gjykata ka vërtetuar pa mëdyshje se 

Kompania “....LTD DTI”, nga Turqia, nuk ka importe-eksporte të regjistruara në Doganën e 

Kosovës. Po ashtu, është vërtetuar se subjekti juridik “LDA GROUP” SH.P.K me numër të 

biznesit 811342617  është e regjistruar në Doganën e Kosovës për import-eksport , por e njëjta 

nuk ka importe-eksporte të regjistruara në Doganën e Kosovës, andaj nga kjo provë i pandehuri 

K.SHme qëllim të fshehjes së prejardhjes së vërtetë të parave shumën prej 440.000.00 e ka 

transferuar në shtetin e Turqisë, konkretisht në “... 1/LTD STI” me numër të xhirollogarisë 

bankare TR720006400000214550040176(ISBKTRISXXX TURKIYE IS BANKASI A.S), 

kinse në emër të blerjes së makinerisë, mirëpo subjekti juridik “... Sh.p.k” nuk e ka pranuar 

asnjëherë mallin e paguar dhe as kompania në fjalë nuk ka importe të regjistruara në Doganën e 

Kosovës.  

 

 

7.2.7. Pas administrimit të provave material si dhe atyre personale gjykata ka arritur tek 

përfundimi se fillimisht I pandehuri L.G me qëllim të, maskimit të natyrës të mjeteve monetare, 

shumën prej 2,077,995.90 euro nga Thesari i Republikës së Kosovës e ka transferuar në llogarinë 

bankare me numër 2024 0001 7646 2178 në TEB Bank të subjektit juridik ,,..GROUP’’ SH.P.K 

me numër unik identifikues 811342617, me pronar V.Sh dhe person të  autorizuar K.SHkinse 

për punët e kryera nga ky subjekt, për Ministrinë e Infrastrukturës si Rehabilitimin e rrugëve  

Zhur – Dragash në vlerë prej  330,092.00 euro,  Prizren – Prevallë në vlerë prej  750,000.00 euro, 

Prizren – Prevallë në vlerë prej 375,000.00 euro dhe projektin Prishtinë – Mitrovicë në vlerë prej 

622,903.90 euro, punime këto që në bazë të procedurave as që i takonin ... group që të kryheshin, 

e aq më pak të jenë kryer nga kjo kompani. Pra në mënyrën se si ka vepruar i pandehuri vërtetohet 

qartë se qëllimi i tij ka qenë maskimi i natyrës së prejardhjes së parave, kinse për punët e kryera, 

duke menduar me mendjelehtësi se nuk do të vije deri të zbulimi i veprës dhe kësisoj këto mjete 

të fituara me vepër penale do të mund të futeshin në sistemin bankarë të Kosovës si mjete të 

pastërta ose mjete të cilat janë fituar me kontrata të ligjshme. 

 

Me qëllim të maskimit të natyrës, burimit dhe pronësisë së pasurisë, i pandehuri K.SHka 

transferuar paratë e Buxhetit të Republikës së Kosovës, nëpër llogari të ndryshme të përshkruara 

sikurse në tabelën në dispozitivin III të këtij aktgjykimi në shumë të përgjithshme prej 

1,416,413.64 Euro, për blerje të mallit apo pagesa borxheve, ku në disa raste kishte transferuar 

para pa e blerë mallin por kishte deponuar këto mjete si avans për blerje të mallit dhe në disa 

raste kishte bërë transfere për kthim borxhi, pavarësisht qe këto borxhe nuk arsyetoheshin në 

bazë të ndonjë dokumenti ligjor. Në një rast i pandehuri K.SH përmes “... GROUP”, Sh.p.k, me 

datën 12.10.2020 në emër të donacionit për Klubin Futbollistik “...” tani KF “..”, kishte 

transferuar mjete financiare në vlerë prej 26.000,00 euro. Gjithashtu kjo provë, ka vërtetuar 

faktin se shuma prej 20.000.00 euro është tërhequr nga K.Sh. Të gjitha këto vërtetohen në bazë 

të provave materiale të cilat i ka siguruar Prokuroria Speciale e Republikës së Kosovës e të cilat 

janë administruar në shqyrtimin gjyqësor e që janë transaksionet bankare të nxjerra nga bankat 

komerciale ne Republikën e Kosovës. 

I pandehuri K.SHpo ashtu me qëllim të konvertimit të pasurisë të fituar me vepër penale po ashtu 

ka transferuar mjete ne Republikën e Turqisë ka transferuar mjete për blerjen e mjeteve të punës 

për LDA Group dhe atë shumën prej 125,000.00 euro për blerjen e makinës betonjerkë nga 

VEKOC MAKINA INS, si dhe shumën prej 315,000.00 euro për blerjen e makinës mixer betoni 

në po të njëjtën kompani ne Turqi. 

 

Është farë e qarte se të pandehurit konkretisht përmes K. Sh kanë vepruar në shpejtësi duke 

transferuar dhe konvertuar pasurinë e përfituar me vepër penale duke e maskuar natyrën, burimin 

dhe pronësinë e parave e që ishin mjete të taksapaguesve te Republikës së Kosovës të cilat 

menaxhoheshin nga Thesari i Republikës së Kosovës, ashtu që janë munduar që burimin dhe 

natyrën e parave ta prezantojnë si të ligjshme, pra ato mjete janë transferuar kinse për punë të 

kryera dhe më pastaj duke vepruar me shpejtësi i pandehuri K.. ka zbrazur llogarinë e tij, duke i 

transferuar në llogari të ndryshme duke porositur mall, ose në formë kthimit të borxhit (disa prej 

të cilave duken fiktive) kësisoj ka menduar se më lehte do të humbiste gjurmët e parave të fituara 

me vepër penale, dhe duke zbrazur llogarinë nuk do të ishte subjekt i ndonjë hetimi eventual, 

dhe se në të ardhmen të gjitha këto asete te shtuara ... Group do të mund të prezantoheshin si 

blerje të rregullta nga afarizmi i “suksesshëm” i biznesit të tij. Pra të pandehurit janë kujdesur që 

në dukje të parë pa ndonjë hetim më të thellë çdo gjë të duket e ligjshme, ngase në bazë të 

mënyrës se si kanë vepruar, me mendjelehtësi kanë menduar se deri te zbulimi i veprës penale 

nuk do të vije. Në veprimet e të pandehurve manifestohen të gjitha elementet e veprës penale në 

bashkëkryerje për Shpëlarja e parave nga neni 302 të KPRK-së lidhur me veprën penale të 

Pastrimit të parave nga neni 56 të Ligjit nr.05/L-096 për parandalimin e pastrimit të parave dhe 

luftimin e financimit të terrorizmit lidhur me nenin 31 të KPRK-së, pasi që në bashkëkryerje 

kanë transferuar dhe konvertuar pasurinë e fituar me vepër penale, me qëllim të maskimit të 

burimit në mënyrën e përshkruar si më lartë dhe këtë e kanë bërë në bashkëkryerje sepse në mes 

tyre ka ekzistuar lidhja objektive, pra që secili bashkëpunëtorë të ndërmarr ndonjë veprim i cili 

i kontribon kryerjes së veprës penale, por ka ekzistuar edhe lidhja subjektive e cila konsiston në 

atë si bashkë kryesit kanë qenë të vetëdijshëm se në kryerjen e veprës penale do të marrin pjesë, 

duke vepruar   në mënyra të ndryshme, pra kësisoj ata kanë realizuar planin e përbashkët, andaj 

ka ndodhë një aktivitet I përbashkët funksional në tërë zinxhirin e ngjarjes lidhur me veprën 

penale. 

 

8. Analiza e teorisë së mbrojtjes 

 

8.1. Gjykata me një kujdes të veçantë ka bërë analizimin e mbrojtjes së të pandehurit, 

L.G të cilën e ka paraqitur mbrojtësi i tij av.Tahir Rrecaj, në fjalën e tij përfundimtare, e cila 

konsiston në atë që gjykata nuk ka pranuar fajësinë për të pandehurin L.G për pikën katër të 

aktakuzës dhe se prokuroria nuk ka arritur që përtej dyshimit të bazuar të vërtetoj fajësinë për 

këtë pikë të aktakuzës, ngase nuk ka prova. 

 

8.2. Në lidhje më këto pretendime gjykata sjellë në vëmendje se duke u bazuar në rrethanat e 

rastit dhe parimet e përgjithshme të cilat janë të normuara me nenin 3 par.1 të KPPRK-së, gjykata 

ka zbatuar parimi i prezumimit të pafajësisë, ka vendosur që mos ta pranoj fajësinë dhe të 

procedohet me administrimin e provave për veprën penale pastrim i parave, pasi që të pandehurit 

ishin akuzuar se këtë vepër e kishin kryer në bashkëkryerje, në këtë mënyrë me pranimin e 

fajësisë për të pandehurin L.G, do të vështirësohet pozita e një të pandehurit, në këtë rast e të 

pandehurit K.Sh. sepse sipas përshkrimit faktik që pretendonte akuza, i pandehuri L.G pranonte 

veprimet që kishte ndërmarrë në bashkëkryerje me të pandehurin K.SHdhe në këtë mënyrë do të 

prejudikohej çështja ndaj K.Sh, pra gjykata nuk ka marrë aktvendim me të cilin nuk e ka pranuar 



 Numri i lëndës: 2020:140305 
 Datë: 31.01.2023 
 Numri i dokumentit: 03924290 
 

37 (40)  

   
2
0
2
1
:2
2
8
4
0
8

 

fajësinë mbi ndonjërën nga bazat  që nuk janë plotësuar ndonjëri nga kriteret nga neni 248 të 

KPPRK-së, por mbi arsyet e lartcekura. Në lidhje me provat me të cilat gjykata ka vërtetuar 

fajësinë për ta pandehurin L. për veprën penale Shpëlarja e parave nga neni 302 të KPRK-së 

lidhur me veprën penale të Pastrimit të parave nga neni 56 të Ligjit nr.05/L-096 për parandalimin 

e pastrimit të parave dhe luftimin e financimit të terrorizmit lidhur me nenin 31 të KPRK-së, 

gjykata të njëjtën e ka vërtetuar në bazë të provave materiale të elaboruara më lartë, të cilat për 

nga besueshmëria janë provat më bindëse për të vërtetuar një gjendje faktike, sepse janë të 

pamohueshme. Pra këto prova materiale janë transaksione të rrjedhës së parasë me qëllim të 

maskimit të burimit të mjeteve monetare. 

 

8.3. Në lidhje me teorinë e mbrojtjes të prezantuar nga av.Florent Latifaj mbrojtës i të pandehurit 

K.SHnë fjalën e tij përfundimtare gjykata ka dhënë shpjegimet e saj në lidhje me ndihmën ne 

pikën 7.1.9. të këtij aktgjykimi, ndërsa sa i përket teorisë së mbrojtjes se i pandehuri K.SHnuk 

ka kryer veprën penale nga pika katër e dispozitivit të aktakuzës ngase pastrimi i parasë nuk 

mund të kryhet duke bartur mjetet monetare nga një llogari në tjetrën dhe se i mbrojturi i tij me 

ato para ka porositur mall dhe shërbime për biznesin e tij, po ashtu ka paguar edhe borxhe. 

 

8.4. Në lidhje e këto pretendime të mbrojtjes së të pandehurit K.SHgjykata konstaton se pikërisht 

këto janë elemente të veprës penale të shpëlarjes së parasë, i pandehuri K.SHnë bashkëkryerje 

këto veprime i ka kryer me qëllim të shtresëzimit të parasë, duke rritur në mënyrë ilegale asetet 

e kompanisë së tij, në këtë mënyrë duke maskuar burimin e mjeteve monetare, që të ardhmen të 

ketë mbulese për investimet e bëra nga LDA Group. 

 

8.5. Ndërsa sa i përket  mbrojtjes së vet të pandehurit K.SHe njëjta është e pa bazë, i njëjti 

përmend disa arsye të cilat nuk lidhen me çështjen penale, tregon për afarizmin e tij, se si i kanë 

mbetur borxh disa kompani, se si një ditë i ka arritur “rastësisht” një mesazh se ka kredituar 

shumën prej 2,077,995.90 euro dhe këtë mundohet ta paraqes si rastësi e ndonjëherë si gabim, 

dhe vazhdon duke u mbrojtur se prej momentit që ka kredituar këtë shumë ka shkuar në bankë 

dhe ka bërë transfere deri sa është mbyllur banka, dhe ka vazhduar me të njëjtën procedurë ditën 

e nesërme të punës. Në këto thënie të pandehurit manifestohen shume elemente inkrimiuese që 

gjykata i ka vërtetuar me prova materiale të specifikuara me lartë dhe për gjykatën kjo vetëm një 

rastësi nuk është, por është një plan i planifikuar dhe mirë menduar, ndërsa mbrojtja e të 

pandehurit K.SHështë bërë me qëllim të shmangies nga përgjegjësia penale dhe nuk ka 

besueshmëri logjike lëre më në prova. 

 

9.Vendimi mbi dënimin 

 

9.1. Me rastin e marrjes së vendimit për dënimin gjykata mori parasysh të gjitha rrethanat e 

parapara me nenin 69 të KPRK-së që ndikojnë në caktimin e llojin dhe lartësinë e dënimit duke 

i analizuar si rrethanat renduese ashtu edhe ato lehtësuese dhe mbi bazën e këtyre rrethanave 

gjykata vlerësoj shkallen e përgjegjësisë penale të  pandehurve dhe rrezikshmërinë konkrete të 

kësaj vepre penale. 

 

9.2. Për të pandehurin L.G gjykata me rastin e caktimit të llojit dhe lartësisë së dënimit pati 

parasysh rrethanat për zbutjen dhe ashpërsimin e dënimit, duke e vlerësuar si rrethanë rënduese 

shkallen e lartë të pjesëmarrjes dhe dashjes së të pandehurit në kryerjen e veprës penale 

Keqpërdorim i pozitës apo autoritetit zyrtar nga neni 414 par.2 dhe par.3 pika 4 në lidhje me 

par.1 të KPRK-së. I pandehuri i person zyrtarë kishte shkelur rëndë besimin që i është dhënë në 

bazë të detyrave të punës zyrtare, kishte shkelur rëndë edhe besimin e kolegëve të tij, duke 

vepruar edhe në emër të tyre, duke krijuar qasje në sistem në emrin e tyre, krejt kjo me qëllim të 



 Numri i lëndës: 2020:140305 
 Datë: 31.01.2023 
 Numri i dokumentit: 03924290 
 

38 (40)  

   
2
0
2
1
:2
2
8
4
0
8

 

kryerjes së veprës penale, e me të cilat veprime ka rrezikuar sigurinë dhe stabilitetin financiarë 

të Buxhetit të Republikës së Kosovës.  

 

Ndërsa si rrethanë lehtësuese me rastin e përcaktimit të lartësisë së dënimit për të pandehurin 

L.G mori pranimin e fajësisë dhe keqardhjen e shfaqur nga i njëjti. 

 

9.3. Sa i përket të pandehurit K.SHme rastin e caktimit dhe llojit të lartësisë së dënimit gjykata 

pati parasysh të gjitha rrethanat për zbutjen dhe ashpërsimin e dënimit, duke e vlerësuar si 

rrethanë rënduese shkallën e lartë të pjesëmarrjes dhe të dashjes së të pandehurit në kryerjen e 

veprës penale. Po ashtu me rastin e përcaktimit të dënimit gjykata si rrethanë rënduese mori 

parasysh të kaluarën kriminale të pandehurit K.Sh i cili bazuar në evidencën penale të kësaj 

gjykate ka qenë i dënuar me aktgjykimin PKR 184/15 të dt.26.05.2016 i plotfuqishëm me datë 

29.06.2016, ndërsa ndonjë rrethane lehtësuese për këtë të pandehur nuk gjeti. 

 

Duke zbatuar rregullat e përgjithshme për matjen e dënimit të përcaktuar me ligj gjykata 

konstatoi shkalle të lartë të përgjegjësisë penale në kryerjen e veprave penale nga të pandehurit 

si dhe intensitet të lartë dhe rrezikimit të vlerës së mbrojtur e që në këtë rast është Buxheti i 

Republikës së Kosovës. 

 

Gjykata është e bindur se me dënimin si në pjesën dënuese të këtij aktgjykimi do të arrihet qëllimi 

ndëshkimor në kuptim të preventives speciale dhe ky dënim do të ndikoj te të pandehurit që të 

përmbahen nga përsëritja e veprave penale në të ardhmen, po ashtu të arrihet edhe qëllimi 

ndëshkimorë kuptim të preventives gjenerale që dënimi i shqiptuar të parandaloj personat e tjerë 

nga kryerja e veprave penale, të bëjnë kompensimin e të dëmtuarve për dëmet e shkaktuara nga 

kryerja e veprave penale por edhe të shpreh gjykimin shoqëror për veprën penale, ngritjen e 

moralit dhe forcimin e detyrimit për respektimin e ligjit në Republikën e Kosovës.  

 

10. Vendimi për  konfiskim 

 

10.1. Gjykata duke vepruar  konform nenin 92 të KPRK-së  dhe neneve 276, 278, të KPPRK – 

së, ka marrë vendim për konfiskim dhe atë mjetet monetare të cilat janë gjendur tek palët e treta 

të listuara sikurse në tabelat e listuara më lartë, gjegjësisht në tabelën e parë në pjesën e 

konfiskimit në dispozitiv të këtij aktgjykimi. Gjykata i ka dhënë mundësinë të gjitha palëve të 

treta që të deklarohen në lidhje me pasurinë e cila është gjendur tek të njëjtit. Në disa raste këto 

palë kanë deklaruar se mjetet nga ... Group i janë transferuar për blerje apo shërbime, mirëpo që 

ata nuk kanë bërë dërgimin e mallit apo nuk kanë kryer shërbime për këtë kompani dhe janë 

shprehur të gatshëm apo nuk e kanë kundërshtuar propozimin e prokurorisë për konfiskimin e 

këtyre mjeteve dhe kërkesa e tyre ka qenë për zhbllokimin e llogarive të bizneseve të tyre, ndërsa 

në të shumtën e rasteve këto palë të treta kanë deklaruar se ata kanë shitur mall apo kanë kryer 

shërbime për ..., andaj kanë konsideruar se shuma e mjeteve të transferuara duhet që të ju lirohet 

së bashku me llogaritë e tyre. 

 

10.2. Në lidhje me pretendimet e palëve të treta gjykata ka vendosur se mjetet e transferuara nga 

...Group duhet të konfiskohen dhe të kthehen në buxhetin e Republikës së Kosovës, ngase 

Prokuroria Speciale e Republikës së Kosovës ka gjurmuar rrjedhën e parasë. Nëse burimi i këtyre 

parave është i paligjshëm apo është bërë me aktivitet kriminal, të njëjtat nuk mund të qëndrojnë 

në tregun financiarë të Kosovës, pavarësisht asaj nëse këto palë të treta kanë qe me mirëbesim, 

apo nuk kanë pasur mundësi të dinë që ato para rrjedhin nga aktiviteti kriminal. Fakti se palët e 

treta janë në mirëbesim dhe nuk e kanë ditur se paratë të cilat i janë transferuar rrjedhin nga 

aktiviteti kriminal, ka lehtësuar pozitën e tyre procedurale apo ju ka dhënë cilësinë e palës së 

tretë, për ndryshe po të dinin se këto para rrjedhin nga aktiviteti kriminal do të inkriminoheshin 

edhe ato. Nëse ndonjëra nga këto palë të treta konsideron se është dëmtuar nga këto transaksione 

të cilat janë bërë me para të cilat që në burim kanë qenë të paligjshme apo janë përfituar me vepër 

penale, do të mund që kontestin ta zgjidhin në procedurën kontestimore, e në asnjë mënyrë që të 

kenë në pronësi mjete monetare që kanë buruar nga aktiviteti kriminal, mjete të Buxhetit të 

Kosovës, pra mjete të taksapaguesve të Republikës së Kosovës. 

 

10.3. Gjykata ka vendosur që të konfiskoj edhe mjetet monetare të cilat janë transferuar tek 

subjektet ekonomike nga ana e ...Group, e ku me pastaj ato mjete janë ndaluar nga bankat 

komerciale të listuara në tabelën e dytë tek vendimi për konfiskim, në forme te pagesës së kredisë 

apo overdraftit të këtyre subjekteve, ( e që në rastin konkret janë tek subjektet juridike si: 

“...Sh.p.k” me pronar I.P, “Air Tours” me pronar .L.G si dhe “Kreativ” Sh.p.k me pronar AZ e 

kjo ka ndodhur edhe pas ngritjes së aktakuzës), me arsyetimin e njëjtë se duhet të konfiskohen 

dhe të kthehen në buxhetin e Republikës së Kosovës, ngase Prokuroria Speciale e Republikës së 

Kosovës ka gjurmuar rrjedhën e parasë. Nëse burimi i këtyre parave është i paligjshëm apo është 

bërë me aktivitet kriminal, të njëjtat nuk mund të qëndrojnë në tregun financiarë të Kosovës. 

Gjykata është e vetëdijshme se bankat kanë vepruar në bazë të marrëdhënies kontraktuese e të 

cilat janë bazuar në rregulloret e brendshme të tyre, e të cilat janë të bazuara në ligje të cilat 

rregullojnë këtë fushë, mirëpo gjykata ka konstatuar se bankat nuk mund ta realizojnë një të 

drejtë të tyre në mjete të kundërligjshme, sepse një gjë e tillë nuk mund të ndodhë dhe është në 

kundërshtim me parimin e ligjshmërisë dhe çdo para e pistë në sistemin financiare të Republikës 

së Kosovës cenon rëndë këtë sistem, është rrezik për sistemin financiar dhe mund të jetë 

precedent i rrezikshëm dhe kundërligjorë, andaj bankat e përmendura në tabelën e dytë tek 

vendimi për konfiskim obligohen që përmes llogarisë të mirëbesimit të specifikuar te pjesa e 

aktgjykimit për konfiskim, që të i kthehen pronarit të këtyre mjeteve Thesarit të Republikës së 

Kosovës. 

 

10.4. Në lidhje me makinat e konfiskuara nga ana e gjykatës, është arritur deri te argumentimi 

se duke gjurmuar rrjedhën e parasë, është vërtetuar se të njëjtat janë blerë me mjetet monetare të 

cilat janë produkt i krimit, pra në këtë mënyrë pasuria e fituar në mënyrë të kundërligjshme është 

konvertuar, andaj si të tilla të njëjtat gjykata i ka konfiskuar. 

 

11. Vendimi lidhur me kërkesën pasurore – juridike 

Vendimi në lidhje më kërkesën pasurore – juridike është marrë konform nenit 463 par.1 dhe 2 të 

KPPRK-së, andaj gjykata ka obliguar të pandehurit L.G dhe K.SHqë të dëmtuarës Ministria 

Financave Punës dhe Transfereve – Thesari i Kosovës, në mënyrë solidare t’ia kompensojnë në 

lartësi prej 1,134,413.50 euro, ashtu që pas konfiskimit në mënyrë të përhershme të mjeteve 

monetare nga gjykata e të cilat janë gjetur tek palët e treta, të përmbushet vlera prej  2,077,995.90 

euro e dëmit të shkaktuar, të gjitha këto në afatin prej 90 ditëve pas plotfuqishmërisë së këtij 

aktgjykimi. 

 

12. Vendimi për shpenzimet e procedurës penale  

 

Vendimi mbi shpenzimet e procedurës penale është marrë konform nen. 453 par.1. të KPPK-së, 

andaj gjykata i ka obliguar të pandehurit secili veç e veç që të paguaj shpenzimet e procedurës 

penale, dhe atë paushallin gjyqësorë në shumën prej nga 300 euro, të gjitha në afatin prej 30 

ditëve, pas plotfuqishmërisë së këtij aktgjykimi.  

DEPARTAMENTI SPECIAL 

PS.nr.43/21 dt. 31.01.2023 

 

Bashkëpunëtorja profesionale:                                             Kryetari  i trupit gjykues - gjyqtari: 

Dafina Ymeri                                                                           Arben Hoti  

                           

 

 

 

 

     

KËSHILLA JURIDIKE: 

Kundër këtij aktgjykimi është e lejuar ankesa në afat prej 15 ditëve nga dita e pranimit të këtij 

aktgjykimi, Gjykatës së Apelit në Prishtinë, përmes kësaj gjykate.  

 

 

 

 


